
ሓደ-ሓደ ካብ ታሪኽና ብሓጺሩ ሓደ-ሓደ ካብ ታሪኽና ብሓጺሩ 
(I)(I)

መልእኽቲ መልእኽቲ 
ሚኒስትሪ ሚኒስትሪ 

ሕርሻሕርሻ

ድሕሪ ዘመነ ንግስነትድሕሪ ዘመነ ንግስነት

“ምኽሪ ክልተ “ምኽሪ ክልተ 
የማነታት”የማነታት”

ምልክታምልክታ

መበል 33 ዓመት ጽንብል ናጽነት ንምድማቕ፡ ቀንዲ ጐደናታት ኣስመራ ብሕብራዊ መብራህቲ ወቂቡ
“ውሕስነት ሰላም ብመኸተ” ብዝብል 

ቴማ ዝበዓል ዘሎ መበል 33 ዓመት 
ጽንብል ናጽነት ኤርትራ ንምድማቕ፡ 
ቀንዲ ጐደናታት ከተማ ኣስመራ 
ብሕብራዊ መብራህቲ ወቂቡ።
እዚ ካብ 10 ግንቦት ክሳብ ድሕሪ 24 

ግንቦት በሪሁ ዝቕኒ ሕብራዊ መብራህቲ፡ 
ኣካል ናይ’ቲ በዓል ናጽነት ብዝደመቐን 
ዝማዕረገን ኣገባብ ንምጽንባል፡ ብህዝብን 
ኣካላት መንግስትን ክካየድ ዝጸንሐ 
ምድላዋት’ዩ። 
በዚ መሰረት፡ ጐደናታት ሓርነት፡ 

ሰማእታት፡ ባሕቲ መስከረምን ካልኦትን 
ሕብርታት ባንዴራ ኤርትራ ብዝውክል 
ሕብርታት መብራህቲ ተሸሊሙን ወቂብን 
ይርከብ።
መበል 33 ጽንብል ናጽነት ኤርትራ 

ንምድማቕ፡ ካብ 27 ሚያዝያ ጀሚሩ 
ባህላዊ ምርኢታት ማለት ‘ኮንሰርት’፣ ቅነ 
ናጽነት ኣብያተ-ትምህርቲ፣ ስፖርታዊ 
ውድድራት፣ ውድድር ቅዲ ባህላዊ 
ኣልባሳትን ካልእን ድሮ ዝካየድ ዘሎ 
መደባት ኰይኑ፣ ኮማዊ ዳሳት፡ ናይ ጐደና 
ሳዕስዒት፡ ምርኢት ጉጅለታት ባህሊ ኣብ 
ቀንዲ ጐደናታትን ካልእን ድማ ኣብ 
ዝቕጽል መዓልታት ዝካየድ ክኸውን’ዩ።
“በዓላትና ብሓፈሻ ንመንነትናን ምስልናን 

ዘንጸባርቑ ኣገደስቲ ጽምብላት’ኳ እንተዀኑ፡ 
ጽንብል ናጽነት ግን ሓለፋ ኣለዎ” ዝበለ 
ዋና ዳይረክተር ክፍሊ ባህልን ስፖርትን 
ዞባ ማእከል ኣቶ ኣስመሮም ጸጋብርሃን፡ ነዚ 
ረዚን ትርጉም ንምድማቕ ጥራይ ዘይኰነ፡ 
ሃገራዊ ክብርታት ናብ መንእሰያትን 

ተመሃሮን ንምስግጋር ዘኽእል ሰፊሕ 
ምድላዋት ከምዝግበር ኣፍሊጡ።
ንኮማዊ ዳሳት ኣመልኪቱ ድማ ኣቶ 

ኣስመሮም፡ ካብ 22 ክሳብ 24 ግንቦት 
ኣብ 13 ንኡስ ዞባታት ከተማ ኣስመራ 
60፣ ኣብ ንኡስ ዞባታት በሪኽ፡ ጋላ-ነፍሒ 
ሰረጀቓን ድማ 86 - ብድምር 146 ዳሳት 
ስኒትን ሓድነትን ክትከል ምዃኑ ገሊጹ።
ነዚ ክቡር ሃገራዊ በዓል ምኽንያት 

ብምግባር፡ ማዕከናት ዜና ኤርትራ፡ ካብ 
13 ግንቦት ጀሚረን፡ ንትርጉም ናጽነትን 

ኣብ ምምጻኣን ምዕቃባን ዝተኸፍለ ዋጋን፣ 
ተራን ኣበርክቶን ሓፋሽ ኣብ መደባት 
ልምዓትን መኸተን፣ ከምኡ’ውን ገስጋስ 
መደባት ልምዓት በብጽላቱ ዘንጸባርቕ 
ዝተፈላለየ ትሕዝቶታት ከቕርባ ምዃነን 
ንሕብር።
ብተመሳሳሊ፡ ብምኽንያት ጽንብል 

መበል 33 ዓመት ናጽነት፡  ሃገራዊ 
ማሕበር ዲዛይነራት ኤርትራ፡ “ሕብረ 
ብሄራዊ ኣልባሳትና፡ ሕላገት መንነትና” 
ብዝብል ቴማ ብመልክዕ ውድድር 

ዝወደቦ ምርኢት ቅዲ ኣልባሳት፡ ትማሊ 
10 ግንቦት ኣብ ኣስመራ - ሆቴል 
ኣምባሶይራ ተኸፊቱ።
እቲ ውድድር፡ ኣብ መንጎ ካብ ዞባታት 

ማእከል፡ ደቡብን ሰሜናዊ ቀይሕ ባሕርን 
ዝመጹ 45 ሞያውያን ቅዲ ማለት 
‘ዲዛይነራት’ ይካየድ ከምዘሎ ዝሓበረ፡ 
ኣቦ-መንበር ሃገራዊ ማሕበር ዲዛይነራት 
ኤርትራ ኣቶ ኣብርሃም ሱልጣን፡ 15 
ዕዉታት ተመምዮም ኣብ’ቲ ዝመጽእ 
ሰሉስ 14 ግንቦት ዝካየድ ናይ መወዳእታ 

ውድድር ከምዝሳተፉ ገሊጹ። 
ዕላማ’ቲ ውድድር፡ ሞያውያን ቅዲ 

ኣልባሳት ተጠርኒፎም ፍርያቶም ዘቕርቡሉ 
መድረኽ ብምፍጣር፡ ጽንብል ናጽነት ኣብ 
ምድማቕ እጃም ንምብርካት ከምዝዀነ’ውን 
ሓቢሩ።
እቲ ንውድድር ቀሪቡ ዘሎ ኣልባሳት፡ ክሳብ 

13 ግንቦት ንህዝቢ ክፉት ኰይኑ ክቕኒ’ዩ።
ሃገራዊ ማሕበር ዲዛይነራት ኤርትራ፡ ኣብ 

2022 ኣብ ትሕቲ ጽላል ኮሚሽን ባህልን 
ስፖርትን ዝተመስረተ ኰይኑ፡ ዛጊት ልዕሊ 
100 ኣባላት ኣለውዎ።

ማእከል - ማሕበር ኣእምሮኣውን ምዕባለኣውን ስንኩላን፡ ብሞያ ስነ-ጽባቐ ዘሰልጠነን 22 ኣባላቱ ኣመሪቑ
ማሕበር ኣእምሮኣውን ምዕባለኣውን 

ስንኩላን ጨንፈር ዞባ ማእከል፡ ንክልተ 
ኣዋርሕ ብሞያ ስነ-ጽባቐ ዘሰልጠነን 
22 ደቂኣንስትዮ ኣባላቱ፡ ብ9 ግንቦት 
ኣመሪቑ።
እቲ ስልጠና፡ ምምልኻዕ ገጽ፡ ሓፈሻዊ 

ጽሬት ኣካላትን ምንቃሽን፡ ኣጠቓቕማ 
ክሬማትን ካልእን ዘጠቓለለ’ዩ ነይሩ።
ሓላፊ’ቲ ጨንፈር ኣቶ ያሲን 

ኣሕመድ ኣብ ዘስመዖ ቃል፡ ስንኩላን 
ብሓፈሻ ኣእምሮኣውን ምዕባለኣውን 
ስንክልና ዘለዎም ቈልዑ ድማ ብፍላይ፡ 
ካብ ማሕበራዊ ተነጽሎ ተናጊፎም 
ነፍሶም ዝኽእሉሉ ባይታ ንምጥጣሕ፡ 
ምስ ሚኒስትሪ ትምህርትን ካልኦት 
ናይ ስራሕ መሻርኽትን ተወሃሂዶም 
ክሰርሑ ምጽንሖም ብምጥቃስ፡ እቲ 
ስልጠና ኣካል ናቱ ከምዝዀነ ሓቢሩ። 
ሓላፊ ክፍሊ ውዳበ ሃገራዊ ማሕበር 

ኣእምሮኣውን ምዕባለኣውን ስንኩላን 

ኤርትራ ኣቶ ኣብርሃለይ ኣበራ 
ብግደኡ፡ ኣብ ማሕበር ምጥርናፍ ኪኖ 
ንስንኩላን ቈልዑ ዝህልዎ ረብሓታት፡ 
ጾር ወለዲ ኣብ ምቅላል’ውን ግደ 
ስለዘለዎ፡ ንስንኩላን ደቆም ክሳብ 
ሕጂ ኣብ ማሕበር ዘየመዝገቡ ወለዲን 
ኣለይትን፡ ተኻፈልቲ ናይ’ቲ ረብሓታት 
ክገብርዎም ተላብዩ።
ነቲ ስልጠና ብነጻ ዝሃበት ዲዛይነርን 

ክኢላ ስነ-ጽባቐን ወ/ሮ ዮሩሳሌም 
ዘርኣይ ድማ፡ ግዜኣ ኣብ ከም’ዚ ዝበለ 
ሰናይ ተግባር ምሕላፋ ከምዘሐጒሳ 
ጠቒሳ፡ ካልኦት ዜጋታት ተመሳሳሊ 
ተበግሶ ክወስዱ ተማሕጺና።
ጐኒ-ጐኒ ደቆም ነቲ ስልጠና 

ዝተኸታተሉ ወለዲ ብወገኖም፡ 
ዝቐሰምዎ ሞያ ንደቆም ክገብርዎ 
ንዝጸንሑ ናብዮት፡ ከምኡ’ውን 
ኣካላዊ ጽሬትን ምምልኻዕን ዓቢ ተራ 
ከምዝህልዎ ብምጥቃስ፡ ነቲ ስልጠና 
ንዝወደበ ማሕበር ኣመስጊኖም።

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ

ኣስፍሃ ተኽለማርያም

ለይ-ኣውት
ፍርቱና ኤፍሬም 

ትንሱእ ፍስሃየ

ሳምራዊት ሃብተ

ሱራፌል ተስፋብሩኽ

ንትምህርቲ፡ ምህዞ፡ ርኽበትን ሓፈሻዊ ህይወትን ዝገልጽ ጥቕሲንትምህርቲ፡ ምህዞ፡ ርኽበትን ሓፈሻዊ ህይወትን ዝገልጽ ጥቕሲ

ጥቕሲጥቕሲ
እዚ እዚ ሰሙንሰሙን

“ትምህርቲ፤ ምንባብ፡ ምጽሓፍን ምቝጻርን ምፍላጥ ማለት ኣይኰነን። 
እዚ ኹሉስ ናብ ኣደራሻት ትምህርቲ ዘእቱ፡ ናብቲ ግምቢ-ጥበብ ዘደይብ 

መደያይቦ እዩ’ምበር መወዳእታ ኣይኰነን።”

- ኣቦና ወልደኣብ ወልደማርያም

ቀደም ዘመን ዝሓየለ ክሳብ ድላዩ እናኸደ መሬት ይግብት፡ ሃብቲ እቲ 
ከባቢ ይራሲ፡ ሰብ የበሳስብስ ነበረ። ኣብ ታሪኽ ዓለም ብዙሓት ዓበይቲ 
ግዝኣታት ዝነበሮም ንግስነታት ሓሊፎም እዮም። ኵሎም ከኣ በብእዋኖም 
ይመጽኡን ይጠፍኡን ነበሩ። ኤርትራ ሃገርና’ውን ካብ ቀደም ኣትሒዛ በዞም 
ዓበይቲ ንግስነታት ትጽሎ ነበረት። ንኤርትራ ካብ ዝገዝኣኣ ሃገራት ብቐደም-
ተኸተል ክንሰርዖ እንከለና ካብ ንግስነት ኦቶማን - ቱርኪ - ኣትሒዝና ኢና 
እንጅምር። 

ንግስነት ኦቶማን ንዘመናት ዝጸንሐ ሓያል ንግስነት’ዩ ዝነበረ። መጀመርታ 
ካብቲ ዝነበሮ ማእከላይ ኤስያ፡ ብ1356 እዩ ናብ ኤውሮጳ ከስፋሕፍሕ 
ጀሚሩ። ካብ 14 ክስዕ 17 ክፍለ- ዘመን ኦቶማውያን ቱርካውያን፡ ኣብ 
ከባቢ ማእከላይ ባሕሪ ዝርከብ ሰፊሕ መሬት ክቈጻጸሩ ከኣሉ። ንውሑድ 
ክፋል ኤስያ ድሕሪ ምቍጽጻሮም፡ ንኣርማንያ’ዮም መጀመርታ ዝወረሩ። 
ንባልካን ፐንዙላ፡ ሰርብያ፡ ሩማንያ፡ ግሪኽን ቡልጋርያን ተቘጻጺሮም። 
እንተዀነ ቱርካውያን፡ ብ1683 ኣብ ሰይጅ - ቨይና - ድሕሪ ዝወረዶም 
ስዕረት ናይ ኤውሮጳ ገስጋሶም ደዉ በለ። ድሕሪ’ቲ ስዕረት ኣብ ኤውሮጳ 
ክግስግሱ ኣይከኣሉን። ናብ ሰሜን ኣፍሪቃ፡ ገማግም ማእከላይ ባሕሪ ዝርከባ 
ብምቕናዕ፡ ንሊብያ፡ ግብጺ፡ ቱኒዝያን ኣልጀርያን ተቘጻጸሩ። ዳርጋ ዝዓበየ 
ክፋል ገማግም ማእከላይ ባሕሪ ኣብ ትሕቲ ቍጽጽሮም ነበረ። ድሕሪ 
ማእከላይ ባሕሪ፡ ናብ ቀይሕ-ባሕሪ ብምስጋር ናብ ገማግም ባሕሪ ኤርትራ 
መጽኡ። ንወደብ ምጽዋዕ ከኣ ብ1557 ተቘጻጸሩዋ። 

ኣብ ኤርትራ ዝነብሩ ዝነበሩ ሰብ፡ በብግዜኡ እናተጠርነፉ፡ ካብ እንዳዊ 
ኣተሓሕዛ ወጺኦም ዝምሓደሩሉ ኣገባባት እናኣማዕበሉ መጺኦም ነበሩ። 
ነዚ ቀዋሚ መልክዕ ዝሓዘ ህዝቢ ኤርትራ፡ ካብ 16 ክሳዕ 19 ክፍለ-ዘመን 
ብዙሕ ግዜ ናይ ወራርን ጎቦጣን ፈተነታት ተኻይድሉ እዩ። ካብቲ ነቲ 
ምትእትታው ዝደረኸ ምኽንያት ሓደ ኸኣ ምስፍሕፋሕ ንግስነት ኦቶማን 
ምዃኑ ይንገር። ቱርካውያን ንወደብ ምጽዋዕ ድሕሪ ምቍጽጻሮም፡ ናብ 
ከበሳታት ኤርትራ እዮም ክድይቡ ዝጀመሩ። ካብ ባሕረ-ነጋሲ “መረብ 
ምላሽ” ድማ ተቓውሞ ገጠሞም። ኣብዚ ኣብ ከበሳታት መረብ ምላሽን 
ኣቢስንያን ዝተኻየደ ዓውደ-ውግኣት ክዕወቱ ዘይከኣሉ ቱርካውያን፡ ኣብ 
ገማግም ባሕሪ ክሕጸሩ ተገደዱ። ኣብዚ ገማግም ከኣ ክሳዕ 1865 ብቐጥታን 
ብኢደ ዙርን ጸንሑ። ***

ሓደ-ሓደ ካብ ታሪኽና ብሓጺሩ (I)ሓደ-ሓደ ካብ ታሪኽና ብሓጺሩ (I) ባንዴራባንዴራናብ ክፍሊ ምስ ኣተና ተቐዳዲመ 
ናብ ሰፈርና፡ ናብ 
ያኔት፡ ኣምራሕኩ። 
ናይ ሎሚ ናይ ፊዚክስ 
ክፍለ-ግዜ ያኔት 
ብተቕርቦ ኣርእስቲ’ዩ 
ክሓልፍ። “እንታይ 
ደኣ ትሓስቢ ኣለኺ?” 
ሓተትኩዋ ቅድሚ ኮፍ 
ምባለይ። 

“ዋላ!” ንኽስዕማ ገጻ 
እናሃበትኒ መለሰት። 
“እንታይ ’ስከ፡ እታ 
ሓሲበያ ዝነበርኩ 
ኣርእስቲ እንድየ 
ሃንደበት ክቕይራ 
ደልየ።” 

“እሂ ደኣ፡ ሕጂ’ሞ 
ከመይ ገይርኪ ክትቅይርዮ? 
ኣይተርክብሉን ኢኺ። መዓስ 
ተዳሊኺ መዓስ ከተቕርብዮ?” 

“ሕጂ ሃንደበት ሓሳብ 
መጺኡኒ፣ ብዛዕባ ባንዴራ 
ገለ ክብል ደልየ፡” ዘረባና 
ከይወዳእና መምህርና ኣተወ። 
“ከመይ ውዒልኩም?” ድሕሪ 
ምባሉ ድሙቕ “ኣግዚኣብሄር 
ይመስገን” ተመለሰሉ። ናብ 
ያኔት እናጠመተ ብኢዱ ናብ 
መድረኽ ዓደማ። ያኔት 
ድማ ተንሰአት። 

“ዝሓሰብኩዎ ገዲፈ’የ ሓደ ነገር 
ከዕልለኩም። ሎሚ ቅነ መበል 
33 መዓልቲ ናጽነትና ብምዃኑ’የ 
ብዛዕባ ባንዴራ ንእሽተይ ሓሳብ 
ክህብ ደልየ፡” ብምባል ናብ 
መምህር ጠመተት። ናይ ፊዝክስና 
ክትቅጽል ምልክት ገበረላ’ሞ 
ቀጸለት ንያት። 

“ባንዴራ ካብ ቅድሚ 4000 
ዓመታት ኣትሒዙ’ዩ ተኣታትዩ። 
ባንዴራ በብመልክዑ ዘተኣታተዋ 
ሃገራት በብሓደ ክዝርዘራ 
ይከኣል’ኳ እንተ ዀነ፡ ዕላማ ናይ 
ኵሉ ባንዴራታት ግን ሓደ እዩ። 
ሓደ ባንዴራ ዝሓዘ ህዝቢ፡ ሓበሬታ 
ንኸምሓላልፍ፡ መንነቱ ክገልጽ፡ 
ግዝኣት መሬቱ ክእውጅ፡ ምልክት 
ህላወኡን ሞራልን’ዩ ዝጥቀመሉ 
ዝነበረ። ድሕሪ’ውን ነቲ ዜጋ 
ሓበን፡ ጽንዓት፡ መብጽዓ፡ ኩርዓት፡ 
እንታይነት… ወዘተ. ክህሉዎ 
ደሪኹ። 

ባንዴራ ሃገራት ዓለም፡ 
ብዝተፈላለየ ቅርጽን ሕብርን 
ዝቘመ ካብን ናብን ዝፈላለ እዩ። 
ኣብ ባንዴራ ዝርከቡ ሕብርታት 
ምስ መንነት፡ ታሪኽ፡ ባህሊ፡ ክብርን 
ራኢን ናይቲ ህዝቢ ተዛሚዱ 

ይሕረ። ዝበዝሐ ግዜ 
ኣብ ባንዴራታት 
ካብ እንረኽቦም 
ሕብርታት ነዚ 
ዝስዕብ ትርጕም 
ሒዞም ይርከቡ፤ 

ቀይሕ - ንሓደጋ፡ 
ሰውራ፡ መስዋእቲ፡ 

ትብዓትን ሓይልን፣ 

ጻዕዳ - ንሰላም፡ ስዩም 
ምባል፡ ምቍራጽ ቶዅሲ፣ 

ኣራንሾኒ - ትብዓትን 
መስዋእትን፣ 

ቀጠልያ - 
ውሕስነት፡ መሬት፡ 
መንእሰይ፡ ተስፋ፣ 

ብጫ - መጠንቀቕታ፡ ወርቂ፡ 
ሃብቲ፣ 

ጸሊም - ቃንዛ፡ ሓዘን፡ ሞት። 

ሎሚ ኣብዛ ዓለም ዘላ ዝዀነት 
ሃገር ባንዴራ ኣሎዋ። ዝተፈላለያ 
ትካላት’ውን ከምኡ። ኤርትራ 
ሃገርና ኸኣ ከም ዝዀነት ሃገር 
ናይዛ ዓለም፡ ናታ ንልኡላውነታ፡ 
ክብራ፡ መለለዪኣ ዝገልጽ ባንዴራ 
ኣሎዋ። ሃገራት፡ ንቕርጽን ሕብርን 
ባንዴራአን ነናተን ትርጉም ይህባሉ 
እየን። ሕሉፍ ሓሊፈን ገለ ሃገራት 
ግን ካብ ናይ ካልኦት ሃገራት 
ባንዴራ ብምቕዳሕ ዝቘማ እየን። 
ባንዴራና ግን ካብ ውሽጣዊ 
ታሪኽና፡ መንነትና፡ ክብርናን 
ሕልምናን ዝቘመት ፍልይቲ እያ። 
ስለዝዀነ፡ ኣብ ባንዴራና ሕልፊ 
ክብሪ ኣሎና። ንግሆን ምሸትን ኣብ 
ቤት ትምህርትና፡ ኣፍልብና ነፊሕና፡ 
ኣንቃዕሪና እናጠመትና እንሰቕላ፡ 
ብቤት ጽሕፈታት እናሓለፍና ፊስካ 
ሰሚዕና ኣንፈትና ናብኣ ገይርና፡ 
ብልብና ከም እነፍቅራ ከነርኢ 
ከኣ ኣፍ ልቢና ሒዝና ብዅርዓት 
እናጠመትና ንሰቕላን ነውርዳን። 
ኣብ ዓበይቲ በዓላትና ኣብ ነፍሲ-
ወከፍ ሜትሮ ባንዴራና ንርኢ 
ኢና። ኣብ ግዜ በዓል ናጽነትን 

ፌስቲቫልን ማዕረ ቍጽሪ ሰብ 
ኢና ባንዴራና እንርእያ። ካብዚ 
ብምብጋስ ሕብርታት ባንዴራና 
እዚን እዚን’ዩ ምባል ትርጕም 
ኣይህሉዎን። ትርጕሙ እንተ 
ሓቲትና ኸኣ ከምዚ ዝስዕብ እዩ፤

“ቀጠልያ፤ ኣብ ሕርሻን ጕስነትን 
ዝተመስረተ ልምዓት ኤርትራ 
የመልክት፣ 

“ቀይሕ፤ ምእንቲ ናጽነትን 
ህዝባዊ ሓርነትን ኣብ ዝተኻየደ 
ቃልሲ ዝፈሰሰ ደም ህዝቢ ኤርትራን 
ሓርበኛታት ደቁን የመልክት፣

“ብጫ፤ ንማዕድናት ሃብቲ ሃገርና 
የመልክት፣ 

“ሰማያዊ፤ ሃብቲ ባሕርና 
የመልክት። 

“እዚ ዝገለጽኩዎ ትርጉም 
ሕብርታትና፡ ዝዀነ ተመሃራይ 
መባእታ ክነገረና ይኽእል 
እዩ። ኪንዮኡ ንውህደት፡ 
ቅርጽን ኣቃውማን ባንዴራናኸ 
ነስተማቕሩዎዶ?...” ብምባል ስቕ 
በለት ንያት። 

“ጽቡቕ!” በለ መምህርና፣ 
“ኣብዚኣ ትርጉም ኣቃውማ 
ባንዴራና መልሲ ካባኹም ክጽበ’የ፡
” በለና። ባንዴራና ካብ ህጻንነትና 
ክንደይ ሳዕ ዘይሰኣልናያ፡ 
ትርጉም ቅርጻ ግን ሓሲበሉ’ውን 
ኣይፈልጥን። ንኽፍልና ቍሊሕ 
ኢለ ጠመትኩ፣ ኵላ ከምዚ ከማይ 
ፈጠጥ ኢላ ጥራይ ትጽበ። 

ሃንደበት ግን ሜሪጁ ኢዳ ሓፍ 
ኣቢላ ክትምልስ ጀመረት።

“እተን ብጫ ኣቝጽልቲ ኣውሊዕ፡ 
እተን ከቢበን ዘለዋ 30 ኣቝጽልቲ፡ 
ነቲ ብናይ 30 ዓመት ብረታዊ 
ቃልሲ ዝተረኽበ ሰላምን ቅሳነትን 
ህዝቢ ኤርትራ የመልክታ መስለኒ፡
” በለት። ንእለት ኣብ ጥራዘይ 
ዝነበረት ስእሊ ባንዴራ ገንጺለ 
ክቘጽረን ጀሚረ። ኣስተውዒለለን 
ኣይፈልጥን ነበርኩ።

“ጽቡቕ!” በለ መምህርና፣ 
“ኵሉ ሳዕ ባንዴራ፡ ደኒንና ዘይኰነ 
ቀኒዕና፣ ኵሉ ሳዕ ዘይኰነ፡ ንግሆን 
ምሸትን ክነሰቕላን ከነውርዳን 
ይግባእ። የቐንየልና ንያት፡ ንሎሚ 
ብዛዕባ ባንዴራ ኣብዚ ይኣኽለና፣ 
እተን ዝተረፋ ትእምርትታት፡ 
ሃገራዊ መዝሙርን ኣገራዊ ኣርማን 
ሓሲብኩምለን ምጽኡ፡” ኢሉ ናብ 
ካልእ ትምህርቱ ሰገረ። 

መልእኽቲ ሚኒስትሪ ሕርሻ 
ብምኽንያት 12 ግንቦት - ኣህጉራዊ መዓልቲ ጥዕና ብቝሊ

ሓፈሻዊ ባይቶ ሕቡራት ሃገራት 
ብ29 መጋቢት 2022፡ ግንቦት 12 
ኣህጉራዊ መዓልቲ ጥዕና ብቝሊ ተባሂላ 
ዓመታዊ ክትዝከር ምውሳኑ ይፍለጥ። 
እዚ መዓልቲ’ዚ ዓለማዊ ንቕሓት ክብ 
ብምባል፡ ምክልኻል ጥዕና ብቝሊ፡ ኣብ 
ዝተፈላለዩ ኩነታት - ማለት ጥሜት 
ኣብ ምውጋድ፡ ድኽነት ኣብ ምጉዳል፡ 
ስነ-ሂወታዊ- ብዙሕነትን ኣከባብን ኣብ 
ብምክልኻል፡ ከምኡ’ውን ቁጠባዊ 
ምዕባለ ኣብ ምዕባይ ደራኺ ተራ ኣለዎ።  
ኣህጉራዊ መዓልቲ ጥዕና ብቝሊ-2024 
ኣብ ትሕቲ “ጥዕና ብቝሊ፡ ውሑስ 
ንግድን ምዕቡል ቴክኖሎጅን ዝብል 
ቴማ ይዝከር ኣሎ። እዚ ቴማ’ዚ፡ ኣብ 
መንጎ ጥዕና ብቝሊ፡ ንግድን ምዕቡል 
ቴክኖሎጅን ዘሎ ኣገዳስነትን ምትእስሳርን 
ኣቓልቦ ዝስሕብ’ዩ።
ኣህጉራዊ ንግዲ፡ ዓለማዊ ቁጠባ ንኽዓቢ 
ዓቢ ድርኺት ፈጢሩ እዩ። በቲ ሓደ 
ሸነኽ ግን ዓለማዊ ንግዲ፡ ባልዓት ብቝሊ 
ኣብ ሃገራት ክኣትዉን ከስፋሕፍሑን 
ቀንዲ መተሓላለፊ መስመር ኰይኑ 

ይርከብ። ኣብ ንግዳዊ መዓላ ዝውዕሉ 
ብቝልን ፍርያት ቡቕልን፡ ባልዓት 
ብቝሊ ተሰኪሞም ዶባት ብምስጋር፡ ለበዳ 
ይፈጥሩን ኣብ ዝተፈላለዩ ሕርሻዊ ብቝሊ 
ከቢድ ዕንወት የውርዱን። እዚ ድማ 
ንሰንሰለት መፍረ መግቢ፡ ውሕስነት መግቢ፡ 
ስነ-ሂወታዊ ብዙሕነትን ዓለማዊ ቁጠባን 
ብኣሉታ ይጸልዎ ኣሎ። ኣብ ኩነታት 
ሃገርና ምስ እንመጽእ፡ ፍርያት ኮመደረ 
ዘጥቅዕ ዘሎ ብሰርሳሪ ቈጽሊ ዝፍለጥ 
ሓሰኻን፡ ብጻዕዳ-ሃመማ ዝፍለጥ ፍረታት 
ዘጥቅዕ ሓሰኻን፡ ምስ ንግዳዊ ንጥፈታት 
ተኣሳሲሮም ዝመጹ ባልዓት ምዃኖም ከም 
ኣብነት ክንጠቅስ ንኽእል። ስለዚ፡ ዓለማዊ 
ንግዲ ኣገዳስን ጠቓምን’ኳ እንተዀነ፡ 
ሒዝዎ ዝመጽእ ባልዓት ብቝሊ ስለዘሎ 
ግና እቲ ዘድሊ ናይ ምክልኻል ኣገባባት 
ንምእታው ይጽነሓለይ ዘይበሃሎ ዕማም’ዩ። 
ኣብዚ እዋን፡ ብኣህጉራዊ ውዕል ጥዕና 
ብቝሊ እናተኣልየ፡ ንናይ ወረቐት ምስክር 

ጥዕና ብቝሊ ዝትክእ፡ ኤለክትሮኒካዊ 
ምስክር ወረቐት ይተኣታቶ ኣሎ። ዝበዝሓ 
ኣባል ሃገራት ኣህጉራዊ ውዕል ጥዕና 
ብቝሊ ድማ፡ ነዚ ኤለክትሮኒካዊ ምስክር 
ወረቐት ኣተኣታትየን ይሰርሓሉ ኣለዋ። 
ገለ ሃገራት፡ ንኤርትራ ወሲኽካ ድማ፡ 
ኣብ ምምዝጋብን ፈተነን ይርከባ። ብወገን 
ኤርትራ፡ ዝዀነ ንግዳዊ ንጥፈት ብቝልን 
ፍርያት ብቝልን ብኤለክትሮኒካዊ ምስክር 
ወረቐት ተሰንዩ ንምስዳዱ፡ ኣብዚ ዓመት 
ክትግበር መደብ ተታሒዙ ኣሎ። እዚ 
ዓይነት ወረቐት ምስክር ዝዀነ ትምየና 
ብምውጋድ፡ ኣብ መንጎ ሃገራት ዝካየድ 
ንግዳዊ ንጥፈታት ዘቃልል ምዃኑ’ዩ 
ዝፍለጥ።
ንግዳዊ ሰደድ ብቝልን ፍርያት ብቝልን፡ 
ጥዕና ብቝሊ ኣብ ውሽጢ ሃገር 
ብምውሓስ’ዩ ዝውሰን። በዚ መንጽር 
ክርአ ኸሎ፡ ኣብ ኤርትራ ጥዕና ብቝሊ 
ንምውሓስ ሓያል ጻዕሪ’ዩ ዝካየድ። 

ሚኒስትሪ ሕርሻ፡ ትካላዊ፡ ፋይናንስያዊ 
ቴክኒካውን ሰብኣውን ዓቕምታት ሃገር 
ብምህሃድ፡ ዝዀነ ለበዳ ባልዓት ብቝሊ 
ንምምካት ዕዉት ወፍሪ ከካይድ ጸኒሑን 
ኣሎን። ነቲ ዓመት-መጽአ ዘጋጥም ለበዳ 
ኣንበጣ ምድረ-በዳ ሓዊስካ፡ ቅድሚ ገለ 
ዓመታት ዘጋጠመ ለበዳ ባርኖስ ቀውዕን 
ንምክልኻሉ ዝተወሰደ ዕዉት ናይ 
ምክልኻል ዘመተን ከም ኣብነት ክጥቀስ 
ይከኣል። ብተወሳኺ፡ ቀጻልነት ምክልኻል 
ባልዓት ብቝሊ ንምርግጋጽ፡ ብዙሓት 
መልክዓት ውሁድ ምክልኻል ባልዓት 
ብቝሊ ኣተኣታትዩ ይሰርሕ ኣሎ። 
ብፍላይ ኣብዚ እዋን፡ እተፈላለዩ ባህርያዊ 
ምንጭታት ንኣብነት ተኽሊ ኒምን 
ካልኦትን ብምጥቃም፡ ባህርያዊ ኣገባብ 
ምክልኻል ባልዓት ኣብ ምትብባዕ ይርከብ። 
ሚኒስትሪ ሕርሻ፡ ውሸባን ንጽህናን ብቝሊ 
ንምርግጋጽ ዝውሰዱ ኣገባባትን ንምሕያል፡ 
ኣገደስቲ ስጉምታት ይወስድ ኣሎ። 

እዚ ማለት፡ ኣብ እተፈላለዩ መእተዊ 
ኣፍደገታት (ባጽዕ፡ ተሰነይ፡ ዓሰብ፡ 
ኣስመራ ኣህጉራዊ መዕርፎ ነፈርቲ) ናይ 
ውሸባ ነቝጣታት ብምምስራት፡ ዝዀነ 
ናይ ብቝሊ ባልዓት ናብ ሃገር ከይኣትዉ 
ጻዕርታት ይገብር ኣሎ። ብተወሳኺ፡ 
ሰብኣዊ ዓቕምታት ንምሕያል እተፈላለዩ 
ስልጠናታት ይውድብ ኣሎ። ጥዕና 
ብቝሊ ንምርግጋጽ ኣብ ዝውሰዱ 
ኣገባባትን ቅጥዕታትን ደሓን ሰጒምና’ኳ 
እንተ ኣሎና፡ ዓለምለኻዊ ደረጃ ዘማልአ 
ብቕዓት ክንበጽሕስ ብዙሕ ዝተርፈና 
ኣሎ። ቅሩብነትናን ተወፋይነትናን 
መንግስትን ህዝብን ኣብ ግምት ኣእቲኻ 
ግና፡ ኣብ ዝሓጸረ ግዜ ክንበጽሖ 
ከም እንኽእል ዘጠራጥር ኣይኰነን። 
ምክልኻል ጥዕና ብቝሊ፡ ስትራተጅያዊ 
ውጥን ሚኒስትሪ ሕርሻ 2024-2028 
ከም ምዃኑ መጠን፡ ብዝያዳ ንምሕያሉ 
መደብ ተታሒዙ ኣሎ።  

ዓወት ንሓፋሽ!ዓወት ንሓፋሽ!
ሚኒስትሪ ሕርሻ - 12 ግንቦት 2024 ሚኒስትሪ ሕርሻ - 12 ግንቦት 2024 

ኣስመራኣስመራ

ጽባሕ ኣብ ሎሚ የላን

ዝሓለፈ ወርሒ እዩ። ኣብ ኣህጉራዊ 
መዕርፎ ነፈርቲ ኣብ ዝርከብ ቤት-መግቢ፡ 
ናብ ደገ ኣብ ዘጠምት ቦታ ንበይነይ 
ኮፍ ኢለ ናብ ግዳም አማዕዱ ነበርኩ። 
ብጐነይ ድማ ሓደ ምልኩዕ ወዲ ኮፍ 
ኢሉ ነበረ። ክልተና ኣብ ነናትና ሓሳብ 
ተጸሚድና ድሕሪ ምጽናሕ ከኣ፡ “እዛ 
ቈልዓ ሓዚላ - ኣብ ኢዳ ፍዮሪ ሒዛ ዘላ 
ርኣይያ እሞ!” በለኒ። እታ ጓል ድሮ ኣብ 
ኣዒንተይ ኣትያ ስለ ዝነበረት፡ “ንመን 
ትጽበ ትህሉ?” ክብል ሕቶ ደርበኹሉ። 
“እንድዒ!” መለሰ እሞ - ኣብ መንጎና 
ሓንሳብ ስቕታ ዀነ። 
“ጕዕዞይ ናይ ምሸት እንከሎ ብጌጋ’የ 
ናይ ንጕሆ ስለ ዝመሰለኒ መጺአ” በለኒ 
ንስቕታና ሰቢሩ። ግልጽ ምስ በልኩዎ 
ኸኣ - “ናብ ገዛ ካብ ዝምለስ፡ ኣብ’ዚ 
ዀይነ ምጽባይ ይሓይሽ ኢለ ድማ 
እነሀኹልኪ ነዊሕ ግዜ ኣብ’ዚ ኮፍ ኢለ 
ኣለኹ። ዝገርመኪስ እዛ ሰብ፡ ቈልዓ ካብ 
ዝባና ከየውረደት ክልተ ሰዓት ምሉእ 
ተጸብያ ኣላ። እታ ፍዮሪ’ውን ካብ 
ኢዳ ኣየውረደታን። ሕጂስ ንመን ኰን 
ትጽበ ትህሉ? ብዝብል እየ - ነቲ ናይ 
መወዳእታ ክርእዮ ዝጽበ ዘለኹ” ክብል 
ኣዕረፈ። እዚ ክብለኒ እንከሎ ግን፡ ኣብ 
ትዝታ ዝተሸመመ እዩ ዝመስል ዝነበረ። 
“ንበዓል-ቤታ እያ ትኸውን እምበር. . .” 
ክብል ድማ - ነቲ ኣቐዲመ ዝደርበኹሉ 
ሕቶ ባዕለይ መለስኩዎ። ድሕሪ’ዚ ስቕታ 
ቀጸለ። ኣብ መንጎና ስለምንታይ ከም 
ዝዀነ ዘይተረዳእኩዎ ናይ ዝንታ መንፈስ 
ዓሰለ። ግን ከኣ፡ ካብ ኩነታቱ ተበጊሰ፡ 
ከዕልለኒ ዝደለዮ ገለ ዛንታ ምንባሩስ 
ገሚተ ኣለኹ።     ቀጸለ። 
“እዛ ኣደ ቈልዓ ቊስለይ ጐዲኣትኒ” በለኒ። 
ግልጽ ኢለ እንተረኣኹዎ፡ ሕንቕንቕ 
ይብል። ናብ’ቲ ዝተቐመጠሉ ሰድያ ቀሪበ 
ክሳብ ዝሃድእ ድሕሪ ምጽባይ - “ኣጆኻ፡ 
ስለምንታይ ከምኡ ትኸውን ኣሎኻ!” 
በልኩዎ ንምድዕዓስ እምበር ዝፈለጥኩዎ 
የብለይን። ግን ከኣ፡ እንታይ ምዃኑ ደኣ 
ክግምት ኣይከኣልኩን እምበር፡ ገለ ከቢድ 
ነገር ኣብ ውሽጡ ምንባሩስ ዝሕባእ 
ኣይነበረን። ክሳብ ባዕሉ ዘዕልለኒ ግን - 
ክሓትቶ ኣይደፈርኩን። 
ፈለማ ንዝጥምቶ ሰብ ብኣከዳድናኡን 
መልክዑን ሕጉስ እዩ ዝመስል። ግናስ 

ርእይቶ

ሃይማኖት መሓሪ
እታ ‘ብገበር ምፍራድ’ ንብዙሓት ከም’ዚ 
ኸማይ ተደናግር እያ። እዚ ወዲ ካብ 
ስምዒታቱ ተበጊሰ፡ በሰላኡ ቀሊል ከም 
ዘይኰነ ገሚተ። 
ንኽሰምዓሉ ሸውሃቱ ክፉት ዝዀነ ሰብ 
ይደሊ ነይሩ እመስለኒ። ከስተንፍስ ደልዩ፡ 
ብኣኡ ኣቢሉ እውን ክንመሃረሉ ደልዩ 
ይኸውን። “ዛንታይዶ ከዕልለኪ” ጀመረ 
- ብተገዳስነት ናብኡ እጥምት ብምንባረይ 
ከም ርዱእ ወሲዱ። ናይ ቃል መልሲ 
ከይሃብኩዎ እንከለኹ - “እስራኤል እዩ 
ስመይ። ንስኺኸ መን ትበሃሊ?” ክብል 
ቀው ኢሉ ጠመተኒ። ጽባቐ ኣዒንቱ 
ጉዳም እዩ!
ኣነ እውን ስመይ ነጊረዮ። “ገጽኪ’ኳ 
ኣይሓደሰንን፡ ኣብ ገለ ዝፈልጠኪ 
እመስለኒ” ወሰኸ። 
 “ክኸውን ይኽእል’ዩ። ወይ ድማ ከም’ቲ 
“ምስሊ ኣብ ዕዳጋ ይጸንሕ” ዝበሃል . . .”  
“ገጀረት እየ ተወሊደ ዓብየ” በለኒ’ሞ፡ 
ሓሳቡ ከወሃህድ ወይ ገለ ነገር ክዝክር 
ዝደለየ ክመስል - ኣንቃዕሪሩ ሓሰበ። 
“ከይሕዘኪ እምበር ዝጀመርኩዎ ዕላል 
ክቕጽለልኪ” ክብል ድማ ንመልሰይ 
ተጸበየ። ቊሩብ እንተ ተዛነየ ኢለ - 
“ወሪዱኒ. . እንታይ ዝተሓዝ ኣለኒ’ሞ” 
ምስ በልኩዎ፡ ከም ትጽቢተይ ክምስ 
ብምባል፡ “ሎሚስ ግደፍኒ ኣይሕዝ 
ኣይተሓዝ፡ ስቕ ኢልካ እዩ ናተይ ነገር 
በጃኪ” ብማለት ናብ ትካዘኡ ተመልሰ።
“እሞ ክሳብ ሕጂ ኣይተተሓዝኩን ድዩ 
ዝኸውን ዘሎ ዘረባኻ፣ እሞ ድማ ምስ 
ጠላዕ ቀለቤትካ!” ሽዑ’ውን ፍኹስ 
እንተበሎ ኢለ’የ ክዋዘዮ ፈቲነ። ንሱ 
ግን ንብዓቱ እናኣርገፈ - “ምሳይ የላን” 
መለሰ። 
-እንታይ ተረኽበ?
-ዕድል ኣይገበርኩን።
-ከመይ ከመይ ድዩ እቲ ጉዳይ?
“ካብ ገዛና ሕሳስ ልደ ስለዘነበርኩ 
ብሕንቃቐ እየ ዓብየ። ጽቡቕ ህይወት’ዩ 
ነይሩና። እንታይ ክግበር ይከኣል ግን፡ 
ምስ’ቲ ዝነበረ ስርዓት ኩላቶም ዓበይቲ 
ኣሕዋተይ ንስደት ስለዘምርሑ፡ ካብ ህጻነይ 
ጀሚረ ሓላፍነት ናይ ገዛና ክስከም ግድን 
ነይሩ። ኣቦይ ንእሽቶ ትካል ስለዝነበረቶ 
ምስኡ እየ ዝውዕል ነይረ። ሓቂ ይሓይሽ 
ፍቕሪ ስራሕ ከም ዘሕድር ዝገበረ ኣቦይ 
እዩ። ብቐጻሊ “ነዛ ናተይ ሞያ ኣጽናዓያ፡ 
ኣብ ዝኸድካ ከይድካ ክትጠቕመካ እያ” 

እናበለ ነታ ሞያኡ ናባይ ኣስጊሩዋ እዩ። 
ሳላ ኣቦይ ዝመሃረኒ ሞያ፡ ኣነ እውን ስለ 
ዘይሓመቕኩ፡ ኣብ ዝኸድኩ ኸይደ 

ጾመይ ኣይሓደርኩን” ብምባል ነዊሕ 
ኣስተንፈሰ። 
“ዕድመ ጕብዝና ኣርኪቡ ጎርዞ 
ኣፍቂረልኪ። እቲ ግዜ ኣቦይን ኣደይን 
ንኣሕዋተይ ክርእዩ ኢሎም ናብ ወጻኢ 
ዝገሹሉ ኣጋታሚ ስለዝነበረ፡ ምስ’ዛ ጎርዞ 
መዓልታዊ ኣብ ገዛና ንክንራኸብ ምቹእ 
ባይታ ፈጢሩልና። ኣብ ከም’ዚ ኩነታት 
ከለና ድማ ድቂ ሒዛ። እዋኑ ምስ ኣኸለ 
ምጭውቲ ቈልዓ ወሊድናስ ራሕሲ 
ሰሚናያ። ራሕሲ፡ ዓመት ኣብ ዝመልኣትሉ 
ግዜ፡ ዓቢ ሓወይ ነቲ ኣብ ኣንጎላ ዘሎ 
ትካሉ ብሓባር ንኸነካይዶ ክመጽኦ ከም 
ዝደሊ ብተደጋጋሚ ሕቶ ኣቕሪቡለይ። 
ኣነ’ውን ንዘረባ ሓወይ ንኸየዕብር ኢለ 
ናብ ስደት ኣምሪሐ። እንተዀነ ስደት 
ከም’ቲ ዝሓሰብኩዎ ኣይጸንሓንን። ከም 
ሕሱም ንሰርሕ፡ ግና ኣብ ዘይዓድኻ ከንቱ 
እዩ። ብዘይ ምኽንያት ነገርካ ይደልዩኻ፡ 
ነቲ ሓደ እንተ ኣፍተኻ ካልእ ይመጽኣካ፡ 
ደሓን ኣለኹ እናበልካ ብህይወትካ 
ይመጽኡኻ፡ በቃ መግለጺ ኣይርከቦን 
እዩ። ንገንዝበካ ክብሉ ሂወትካ ንኸጥፍኡ 
ዕጅብ ዝብሎም ኣይኰኑን። ሂወት ኣብ 
ኤርትራ ጥራይ እዩ ክቡር። ግን ከኣ ካብ 
ኣተኻዮስ ብዘይፍረ ናብ ዓድኻ ክትምለስ 
ስለዘይትደሊ፡ ንኹሉ ተጻዊርካ ትቕጽል” 
ድሕሪ ምባል ንሓጺር ኣዕረፈ።  
“ድሕሪ ናይ 13 ዓመት ምፍልላይ፡ 
ንበዓልቲ-ቤተይ ኢለን ክመጽእ ምዃነይ 
ነገርኩዋ እሞ፡ ብታሕጓስ ዝኣክል ነቢዓ - 
ኣነ’ውን ነቢዐ. . .።”
“ኢለን ብዓልቲ-ቤትካ ድያ?” ሓቲተዮ 
ዛንታኡ ምእንቲ ክንጽረለይ። 

“እወ. . ክቕጽለልኪ. . ኣነ ኣብ ኣንጎላ 
እናሰራሕኩ ኣይሓመቕኩን። ገዛ ተኻርያ፡ 
ንቐለባ ይኹን ንኻልእ ዘድልያ ነገራት 
እናልኣኽኩ እየ ዘናብራ ነይረ። እዚ ኹሉ 
ዓመታት ደቂ-ኣንስትዮ ናይ ምርካብ ሰፊሕ 

ዕድል እኳ እንተ ነበረኒ፡ ብዘይካኣ ኣብ 
ልበይ ዝኣተወትን ዝሓስባን ኣይነበረትን። 
ብዙሕ ግዜ ናብ’ቲ ዝነበርኩዎ ክትመጽእ 
ለሚነያ፣ ንሳ ግን ቀላሲት ስለዝነበረታ ከም 
ትምኒተይ ኣይኰነለይን። 
“መን እያ እታ ቀላሲት?”
“ሓማተይ እያ። ንሳ ኣብ ኣመሪካ እያ 
እትነብር። ኢለን ብዝያዳ ንወላዲታ 
ክትሰምዕ መሪጻ ወይ ተገዲዳ” ምስ 
በለኒ፡ ኣነ’ውን ብውሽጠይ “ኣብ’ዚኣስ 
ናይ ብዙሕ ሰብ ጌጋ ኣሎ” በልኩ። 
ምናልባት ገሌና ሓልዮት ወይ’ውን 
ክፋእ ክኸውን ይኽእል፡ ኣብ ህይወት 
ኣሕዋትና፡ ደቅና፡ ወይ እንፈትዎም ሰባት 
ምትእትታው ንገብር ወይ ከነመሓድር 
ንፍትን’ሞ፡ መወዳእታኡ ክንጎድኦም 
ንረአ ኢና። ብሕልፊ ኣብ መንጎ ሰብ-
ቃልኪዳን ብዘይድልየት ክልቲኦም ኢድ 
ምእታው ቀሊል ዘይኰነ ኣሉታዊ 
ሳዕቤን ከም ዘምጽእ ካብ ማንም ዝተሰወረ 
ኣይኰነን። እስራኤል እውን በዚ ኩነት’ዚ 
ግዳይ ከም ዝዀነ እዩ ኣተንቢሁለይ። 
ንእግረ-መንገደይ እምበኣር፡ “ዘይቅርዑይ 
ምትእትታው ካባና ነርሕቆ” ክብል 
እደሊ። 
ናብ ሓሳብ ገጸይ ምስ ዘበልኩ “ኣለኺ’ዶ?” 
በለኒ እስራኤል። 
“ኣለኹ. . እዛ ‘ኣደኣ ዝበለታ እያ ትሰምዕ’ 
ዝበልካያ ዘረባ እንድያ - ተተሓሳስበኒ 
ዘላ! ዝገርመካ ኸኣ ኣብ ብዙሕ ሰብ እዩ 
ዘጋጥም። እቲ ዝበሃል ሰብ’ውን ርእሲ 
ክህልዎ፡ ከመዛዝን ኣለዎ. .” ኢለ ዘረባይ 
ከይወዳእኩ ከለኹ ኮለፈኒ’ሞ - “ኢለን 
ኣይትፈልጥያን ኢኺ ርእሲስ ነይርዋ እዩ። 

ስለዘይትፈልጥያ ‘ርእሲ የብላን’ ኣይትበሊ 
ሕራይ. . .” ክብል ናይ ሕርቃን ገጽ 
ኣርኣየኒ። ብዓልቲ-ቤቱ ብሕማቕ ክትለዓል 
ከም ዘይደሊ ስለ ዝተገንዘብኩ፡ ክሳብ ባዕሉ 
ዛንታኡ ዝቕጽለለይ ዘረባይ ከይመላእኩ 
ትም መሪጸ። 
“ግዜ ምስ ኣኸለ፡ ዝመጽኣሉ ዕለትን 
ሰዓትን ነጊረያ ስለዝነበርኩ፡ ከም እትቕበለኒ 
ርጉጽ እየ ወሲደዮ። ኣብ መዕርፎ ንፈርቲ 
ምስ በጻሕኩ ግን፡ ዋላ ሓደ ዝቕበለኒ ሰብ 
ኣይነበረን። ከም’ዛ ትርእይያ ዘለኺ ዕምባባ 
ሒዛ ንኽልተ ሰዓት ብሃንቀውታ ትጽበ 
ዘላ ጓል፡ ኢለንን ራሕሲን ከምኡ ገይረን 
ክቕበላኒ እዩ ነይሩ ትጽቢተይ። ነቶም 
ምሳይ ዝመጽኡ ገያሾ ብሓጐስ፡ ፍሽኽታን 
ዕልልታን ክቕበሉዎም ምስ ረኣኹ 
ዝተሰመዓኒ ጓሂ፡ ቃላት እየ ዝስእነሉ። 
“ዝገርመኪስ ወለደይ’ኮ ኣለዉ። ኣነ 
ግን ‘ደሓን ኢለንን ጓለይን ክቕበላኒ ስለ 
ዝዀና ኣይትምጽኡ’ ስለዝበልኩዎም፡ 
ንድልየተይ ኣኽቢሮም ትም ኢሎም። 
በቲ ሓደ ሕማቕ እናተሰመዓኒ፡ በቲ 
ኻልእ ድማ ‘እንታይ ኰይነን ድኣ?’ 
ኢለ እናተሻቐልኩ፡ ንሓደ ብዓል ታክሲ 
ንኸደውለኒ ሓቲተ ደዊለ። ዝገደደን ኣብ 
ትጽቢተይ ዘይነበረን መልሲ ከኣ ረኺበ። 
ሓማተይ እያ ተቐቢላትኒ። ካብ ኣመሪካ 
መዓስ ከም ዝመጽአት ኣይፈለጥኩን። 
‘እንታይ ደኣ ኢለን የላን ድያ?’ እንተ 
በልኩዋ - ‘ታክሲ ገይርካ ምጻእ’ ኢላትኒ 
ብጥረኣ። 
“ኣማራጺ ኣይነበረንን። ብታክሲ ኸይደ። 
እቲ ባዕለይ ክራይ ዝኸፍለሉ ገዛ ከይተረፈ 
ከም ዘይምልከተኒ ክብድብድ ኢሉኒ። 
ነገር ዘይደሓን ምዃኑ ነብሰይ ነጊሩኒ። 
ኣማስያኡ ድማ ‘ብቕልጡፍ ክትምርዓዋ 
ኣለካ!’ ዝብል ተሪር ትእዛዝ ተዋህበኒ። 
ኣነ’ውን ኣብ ስደት ግዜ ምውሳደይ 
እንተ ዘይኰይኑ፡ ብቓል-ኪዳን ክንጣመር 
ድልየተይ ስለዝነበረ፡ ንቃል-ኪዳንን 
መርዓን ድሉው ምዃነይ ኣረጋጊጸላ። በዚ 
መሰረት፡ ኣብ ሓጺር ግዜ መርዓ ተገይሩ። 
ንሰለስተ ወርሒ ዝኣክል ምስ ዘፍቅራ 
ብዓልቲ-ቤተይን ጓለይን ጽቡቕ ግዜ ምስ 
ኣሕለፍኩ፡ ከይተረደኣኒ ግዜይ ኣኺሉ። 
ንራሕሲ ጓልና ሓው ወይ ሓፍቲ ከነምጽኣላ 
ክቱር ባህጊ ነይሩና። ግና ኣብ’ዘን ሰለስተ 
ወርሒ ክኸውን ኣይከኣለን። ዕድመ ናይ 
ኢለን ኣብ ግምት ብምእታው ከኣ፡ ኣብ 
ሓጺር ግዜ ንንውሕ ዝበለ ግዜ ተመሊሰ 
ክመጽእ ተረዳዲእና ተፋኒና። 

ናብ 4ይ ገጽ ይቕጽል

“ከም ስምምዕና፡ ኣብ ሓጺር ጊዜ 
ተመሊሰ። ከም ትምኒትና ኢለን ድቂ 
ምስ ሓዘት፡ ክኸይድ’ሞ ኣብ እዋን ሕርሳ 
ክምለስ ምዃነይ ነጊረያ። እንተዀነ ኢለን፡ 
‘በጃካ ክልተ ቕነ እንዶ ወስኽ’ ትብለኒ 
ደጋጊማ። ኣነ ኸኣ ንነዊሕ እዋን ስራሕ 
ዓጽየ ብምንባረይ ‘ኣጆኪ ክትሓርሲ ከለኺ 
ኣብ’ዛ ጐድንኪ እየ ክህሉ። ክሳብ ሽዑ ግን 
ክሰርሕ ኣለኒ. . .’ እብላ። መሊሳ ‘ፈጣሪ 
ይፈልጥ. . . ወርሒ’ኳ ዘይበልኩኻ! ክልተ 
ቅነ ወስኽ’ ክትብል ትምሕጸነኒ። ኣብ 
መወዳእታ፡ ግዜ ሕርሳ ምስ ኣኸለ ክምለስ 
ተረዳዲእና። 
“ክብገስ ከለኹ ካብ’ዛ ነብሰይ ምፍላይ 
ኣብያ፡ ብንብዓትን ፍቕርን ኣፋንያትኒ። 
ሕስብ ከብሎ ከለኹ፡ ግርም እዩ ዝብለኒ፡፡ 
ምስ ከድኩ ኣብ ዓሰርተ ክልተ መዓልተይ፡ 
ደቂሳ እንከላ ስትሮክ ኣትያ። ከም ገለ 
ክትብል ራሕሲ ጓልና ካብ ድቃሳ 

ተበራበርት እሞ፡ ምስ ጎረባብቲ ዀይና 
ሕክምና ኣብጺሓታ። ግን፡ ኣብ ሕክምና 
ክትበጽሕን ሂወታ ክትሓልፍን ሓደ 
ዀይኑ። 
“እንሀኹ ኣብ ክልተ ቕነይ’የ ክቐብር 
መጺአ። ነታ መባልይተይ ክትከውን 
ዝተጸበኹዋ ኢለን ቀቢረያ. . .” በለኒ’ሞ 
ብንብዓት ተሓጽበ። ኣነ’ውን ምስኡ 
ነቢዐ። ኣባዲን ተኣባዲን ዘይብሉ ቁሩግ 
ግዜ ወሰድና። ንዓይ’ውን ብገለ ወገኑ 
ቁስለይ ጐዲኡኒ እዩ። ‘ዓለም ከምኡ 
እያ’ በልኩ ብዘይስማዕ ዘረባ። 
ብሓቂ “ዓለም ከለኻን ከለካን እያ” 
ዝበሉ ካብ ባዶ ኣይኰኑን። ሰባት ብዛዕባ 
ሕጂ ክንገብሮ ዘለና እንኪዛረቡና “ኣለና 
እንዲና ብሓደ፡ ጸገም የብሉን፡ ጽባሕ 
ክንራኸብ እንዲና” ክንብል፡ ርግጸኛታት 
ኣብ ዘይኰንናሉ ግዜ ቈጸራ ንገብር። 
ምስ ንዓመታ እንቋጸር’ውን መሊእና 

ኢና። ብገለ ምሳና ዝተኣሳሰሩ’ሞ፡ ‘ኣለዉ’ 
እናበልናዮም ዓለም ዘርከበቶም ሰባት 
እናዘከርና ‘ነብሱ ነጊሩዎ ነይሩ፡ ዓሕ 
ክሰምዖ ነይሩኒ’ ዝበልናሎም ይህልዉ 
ይዀኑ። 
ኣብ ህይወተይ ዘጋጠመ ተመሳሳሊ ዛንታ 
እየ ዘኪረ። ዓሚ ከም’ዚ እዋን፡ ሓደ 
ቀራቢየይ ዘይኣመሉ ምስኡ ንኸማሲ 
ብዙሕ ለሚኑኒ። ‘ክንራኸብ እንዲና’ 
ብዝዓይነቱ ምትእምማን ክኣብዮ ከለኹ 
ትዝ በለኒ። ንሱ ንጽባሒቱ ዓሪፉ። “ገለ 
ደዀን ክዛረበኒ ደልዩ ነይሩ ይኸውን? - 
ብኻ ሰሚዐዮ” እናበልኩ ተጣዒሰ።   

ብተመሳሳሊ እስራኤል’ውን ‘ክልተ ቕነ 
ጽናሕ’ ኢላ ክትልምነኒ እንከላ፡ ነብሳ ነጊሩዋ 
ነይሩ ማለት’ዩ። ኣነስ ጨካን’የ ማለት ድዩ? 
ዝገደፍኩ ገዲፈ ክጸንሕ ነይሩኒ. . . ዓሕ. . 
.” ክብል ብጣዕሳ ይሕመስ ኣሎ።

ጽባሕ ኣብ ሎሚ የላንካብ 3ይ ገጽ ዝቕጸለ

ድሕሪ ዘመነ ንግስነትቅድሚ ነዊሕ ዘመናት፡ ኣብ ሓደ ዓዲ፡ 
ህዝቢ ካብ ከብዲ ዓዲ ይኹን ካልእ 
ብዘየገድስ፡ ሓደ ሰብ ብምምራጽ 
መራሒኦም ገይሮም ይሸምዎ ነበሩ። በዚ 
ኣገባብ ድማ እታ ዓዲ፡ ሰላማዊ መነባብሮ 
ዝነበራ ቁሸት እናተባህለት ትጽዋዕ ነበረት። 
እቲ ዝተመርጸ ንጉስ ድሕሪ ናይ ሓደ 
ዓመት ንግስነት፡ ካብ ዝፋን ንግስነቱ ወሪዱ 
ኣብ ሓደ ብርቱዕ ጫካ ዝነበሮ ደሴት 
ንበይኑ ክነብር ዘገድድ ሕጊ’ውን ብነበርቲ 
ጸዲቑ ነበረ።
ድሕሪ ነፍሲ-ወከፍ ምዝዛም ዘመነ 
ስልጣነ፡ ንጉስ ብንጉስ እናተተኻኽኡ 
ናብ’ታ ዝተሓርየት ደሴት ብዕስለ ኣጓብዝ 
ተመሪሖም ዝሳግሙ ዝነበሩ ነጋውስ፡ 
መወዳእታኦም እንታይ ምዃኑ ነፍሲ-
ወከፍ ተቐማጢ እታ ዓዲ ዝስሕቶ 
ኣይኮነን።
እቲ ናብ’ዛ ደሴት ዝፋኖ ንጉስ፡ በቶም ህዝቢ 
ናይ መፋነዊ ውዕዉዕ ጽምብል ንምክያድ 
ኣዝዩ ደስ ዘብልን ክቡር ኣልባሳትን 
መጋየጺታትን እዩ ዝኽደን። ድሕሪ’ዚ፡ 
ኣብ ልዕሊ ሓርማዝ ብምውጣሕ፡ ንመላእ 
እታ ዓዲ ናይ ደሓን ኩኑ ሰላምታ ክነስእ 
ተባሂሉ ከም ዝዀልል ድሕሪ ምግባር፡ 
ናብታ ንዘልኣለም ክሰፍረላ ዝተበየነትሉ 
ደሴት የፋንውዎ ነበሩ። ኣብ ከምዚ 

ሃዋህው፡ ኩሎም እቶም ናይ ሓደ ዓመት 
ግዜኦም ዝዛዘሙ ነጋውስ ዘርእይዎ 
ናይ ሕርቃንን ብስጭትን ስምዒታት፡ 
ልዕሊ ዝኾነ እዋን ኣብ ልቢ ነፍሲ-ወከፍ 
ተቐማጣይ ፍሉይ ጦብላሕታ ይፈጥር 
ነበረ።
በዚ መሰረት፡ ተመሪጹ ኮነ ብድሌቱ 
ከመሓድር ናብ ስልጣን ክመጽእ ዝብህግ 

ሰብ ኣዝዩ ኣሸጋሪ እናኾነ ክመጽእ ግድን 
ኮነ። ሓደ እዋን እቶም ኣጓብዝን ዓበይቲ 
ዓድን ግዜኡ ንዝዛዘመ ንጉስ ኣብ ደሴት 
ኣብጺሖም ኣብ ዝምለሱሉ ዝነበሩ ግዜ፡ 
ብማዕዶ ሓንቲ ብማዕበል ዝተሰባበረት 
ጃልባ ኣብ ወሰናስን እቲ ደሴት ረኣዩ። 
ኣተኲሮም ድሕሪ ዝገበርዎ ዳህሳስ፡ ሓደ 
ሰብ ካብታ ጃልባ ብህይወት ከም ዝደሓነን 
ብስብርባር’ታ ጃልባ ተደጊፉ ክሳለን 
ኣማዕደዉዎ። ድሕሪ’ዚ፡ ብቕጽበት ናብቲ 
ዝነበሮ ኣንፈት ብምምራሕ ኣብ ትሕቲ 

ቊጽጽሮም ከምዝኣቱ ገበሩ።
ግድን ሓድሽ ንጉስ ዝምረጸሉ 
ግዜ ብምንባሩ ድማ ብዘይ 
ዝኾነ ነግፈረግ ንጉስ ክኸውን 
ከም ዝደልዩዎ ብምሕባር፡ 
ንሓደ ዓመት ክመርሖም 
ከምኡ ድማ ድሕሪኡ 
ዝመጽእ ኩነታትን ሕጊ እታ 
ዓድን ብዝርዝር ኣረድእዎ። 
ኣብ ፈለማ ዋላ እኳ ኣብ 
ዘይፈልጦ ዓዲ ንጉስ ክኸውን 
ከም ዘይደልን ከም ዘይብህጎን 
ብምግላጽ ክነጽጎ እንተፈተነ፡ 
ድሕሪ ብዙሕ ውረድ ደይብ 

ግና ነቲ ዕድል ክሕረሞ ስለ ዘይመረጸ 
ሕራይ ኢሉ ተቐበሎ።
ንጉስ ስርሑ ካብ ዝጅምር ሰለስተ 
መዓልቲ ኣብ ዘቑጸረሉ፡ ነታ ነፍሲ ወከፍ 
ንጉስ ድሕሪ ዘመነ ስልጣኑ ንዘልኣለም 
ክነብረላ ዝተመረጸትሉ ደሴት ክርእያ 
ድሌት ከምዘለዎ፡ ናብ’ቲ ኣብታ ዓዲ 
ዝለዓለ ተሰማዕነት ዝነበሮ ሽማግለ ሰብኣይ፡ 

ጠለብ ኣቕረበ። ብመሰረት ሕቶኡ 
እወታዊ ግብረ መልሲ ምስ ረኸበ ድማ፡ 
ብጭፍራ መንእሰያት እታ ዓዲ ተሓጊዙ 
ናብታ ደሴት ገስገሰ። ኣብታ ደሴት 
ብዝበጽሐ በቲ ዝረኣዮ ኣዝዩ ተገረመ። 
እታ ደሴት ሰብ ክነብረላ ዘይክእል 
ብእልቢ ዘይብሉ ኣግራብን እንስሳታትን 
ዝመልአት ኮይና ጸንሓቶ። ድሕሪ’ዚ፡ ገለ 
ዝተሓብአ ምስጢር ክህልዋ ከምዝኽእል 
ብምጥርጣር፡ ካብቶም ንድሕነቱ ምስኡ 
ዝኸዱ መንእሰያት ፍንትት ኢሉ ንበይኑ፡ 
ከባቢኡ ከቋምትን ክድህስስን ጀመረ። 
ርሑቕ ከይከደ ድማ ሓደ ኣዝዩ ንምእማኑ 
ዘጸገሞ ኵነታት ተዓዘበ። ኣብ ነፍሲ ወከፍ 
ዝተዛወሮ ከባቢ፡ ናይ ዝተፈላለዩ ኣካላት 
ደቂ-ሰብ ኣዕጽምቲ ፈቐዶኡ ፋሕ ኢሉ 
ረኸበ። ርእሱ ንየማነ ጸጋም ብምንቕናቕ 
እቲ ኣዕጽምቲ ብልክዕ ናይቶም ቅድሚኡ 
ዝነበሩ ነጋውስ ክኸውን ከም ዝኽእል 
ብምግማት፡ ግዳይ’ቶም ዘይምሕሩ 
እንስሳታት ክኾኑ ከም ዝኸኣሉ ደምደመ።
ንኹሉ ኩነታት ዝተዓዘበ ንጉስ ‘ድሕሪ 
ኣቦኻ ሞት ግደኻ’ ምዃኑ ተረዲኡ፡ ካብ 
ውሽጢ’ታ ዓዲ ብኣካላዊ ጥንካረኦም 
ኣዝዮም ዝደልደሉ 100 መንእሰያት 
ብምምራጽ ናብታ ደሴት ሒዝዎም 
ብምኻድ፡ ነቶም ኣብታ ደሴት ዝነብሩ 
እንስሳታት ከጥፍእዎምን ነቲ ብርቱዕ 
ጫካታት ቈራሪጾም ምስቲ ኣብ ዝተፈላለየ 
ቦታታት ፋሕ ኢሉ ዝነበረ ኣዕጽምቲ 
ከቃጽልዎምን ትእዛዝ ኣመሓላሊፉ፡ 
ዘድሊ መሳለጥያታትን ሃለኽቲ ነገራትን 
ኣዳልዩሎም ናብ ቦታኡ ተመልሰ።

በዚ መሰረት፡ ኣብ ነፍሲ-ወከፍ ወርሒ 
ኣመቶም ንምግባር ናብታ ደሴት 
ክመላለስ ዝጀመረ ንጉስ፡ ኣብ ቀዳመይቲ 
ወርሒ ደሓን ዝኾነ ገስጋስ ተዓዘበ። 
ኩሎም እቶም እንስሳታት ካብታ ደሴት 
ክጠፍኡ ጀሚሮም፡ ዝተወሰኑ ኣግራብ ከኣ 
ተቘሪጾም ጸንሕዎ።
ኣብ ዝሰዓበት ካልአይቲ ወርሒ ድማ፡ 
እታ ደሴት ካብ ጻት ንጻት ጸርያ 
ጸንሓቶ። ከም እንደገና ነቶም መንእሰያት 
ኣብ ኩሉ ኩርናዓት እታ ደሴት 
ስፍራ ኣታኽልቲ ክምስርቱ ሓበሮም። 
ድሕሪ’ዚ፡ ምስቲ ክምስርትዎ ዝሓበሮም 
ስፍራ ክኸዱ ይኽእሉ እዮም ዝበሎም 
እንስሳታት ደርሁ፡ ዓበይቲ ከብቲ፡ ኣጣል 
ምልኩዓትን ደስ ዘብል ድምጺ ዝውንና 
ኣዕዋፍን፡ ከምኡ’ውን ደርሆማይ መሪጹ 
ናብታ ደሴት ሒዝዎም ብምኻድ ከም 
ዝለማመዱዎ ገበረ። 
ኣብ ሳልሰይቲ ወርሒ እቲ ነጉስ፡ ሓደ 
ዓቢ መራኽብ ከዐሽግ ዘኽእል ወደብ ኣብ 
ገማግም’ታ ደሴት ከምዝስራሕ ገበረ። 
እታ ደሴት፡ ንምርኣያ ኣዝያ እተብህግን 
ንምንባራ’ውን እተወናውንን ስፍራ 
ክትከውን ከኣለት።
ኣብ ዝቐጸለ ዘመነ ስልጣኑ ድማ ከም 
ሰቡ ተራ ክዳውንትን መጋየጺ ነገራትን 
እናዘውተረ፡ ነቲ ክቡርን ዝለዓለ ዋጋ 
ዝነበሮ ነገራትን መግብታትን፡ ናብታ 
ደሴት ኣብ ምግዕዓዝ የሕልፎ ነበረ።
ትሽዓተ ወርሒ ብኸምዚ ሓለፈ። ሽዑ እቲ 
ንጉስ፡ ዘመሓደሮ ግዜ ቀሊል ከምዘይኮነ 
ብምምልካት፡ ናብታ ደሴት ዝኸደሉ ግዜ 
ቅድሚ ምእካሉ ብፍቓዱ ኣቐዲሙ 
ክኸይድ ከምዝደሊ ዝትሕዝቶኡ 
መልእኽቲ ናብ ላዕለዋይ ሽማግለታት 
ዓዲ ኣመሓላለፈ። ነዚ ዝሰምዐ ሽማግለ 
ዓዲ፡ ኣብ ስምምዖም ዘይነበረ ነገር ምዃኑ 
ብምላግጽ፡ ገና ብሕጂ ሰለስተ ወርሒ 
ተሪፉዎ ከምዘሎ ዘዘኻኽር መልሲ 
ሰደደሉ።
ሰለስተ ወርሒ ኣኸለ። ብመሰረት ውዕልን 
ሕግን ናይ’ታ ዓዲ፡ ነቲ ንጉስ ኣዝዮም 
ክቡራትን ኣንጸባረቕትን ክዳውንቲ 
ኣልቢሶም፡ ኣብ ሓርማዝ ኣወጢሖም 
ንመላእ’ታ ዘመሓድራ ዝነበረ ዓዲ ናይ 
ምፍናው መስርሕ ንምስላጥ ብመንእሰያት 
ዓጂቦም ከዅልልዎ ጀመሩ።
ኣብ ከምዚ እዋን፡ እቶም ህዝቢ ሓደ 
ዘደንጹ ነገር ተዓዘቡ። እቲ ንጉስ ዘይከም 
ዝሓለፉን ቅድሚኡን ዝነበሩ ነጋውስ 
ኣብ ክንዲ ሕርቃንን ብስጭትን ብሕጕስ 
ስምዒታት፡ ክምስታ ሓዊሱ ኣእዳዉ 
እናወዛወዘ ክፋነዎም ረኣዩ። ነዚ ዝተዓዘቡ 
ተቐማጦ፡ ኣፎም ዝሃቦም እናተዛረቡ፡ ነቲ 
ዝጽበዮ ዘሎ ነገራት ካብ ዘይምፍልጡ 
ዘንጸባርቖ ዝነበረ ታሕጓስ ርእዮም 
ብግርህነቱ ሓዘኑ።
ሓደ ሓደ ግዱሳት ድማ ነቲ ኩነታት 
ንምፍላጥ ክሓትትዎ ቀረቡ። “ስለምንታይ 
ኢኻ ንስኻ ዘይከምቶም ቅድመኻ 
ዝነበሩ ነጋውስ ብፍሉይ ትስሕቕን ደስ 
ኢሉካ ድማ ትፋነወናን ዘለኻ?” ክብሉ 
ተወከስዎ። እቲ ንጉስ ድማ፡ “ለባማት 
እንታይ ከም ዝብሉዶ ኣይትፈልጡን 
ኢኹም? ብዝኾነ፡ ሓደ ሰብ ናብዛ ዓለም 
ክመጽእ እንከሎ ኣብ ዙርያኡ ዘለዉ ሰባት 
ክስሕቁ እንከለዉ ንሱ ግና ከምዝበኪ 
ርዱእ’ዩ። ብኸምዚ ድማ ክሳብ’ታ ዕለተ 
ሞትካ እትኣክል፡ ንህይወት ክትነብራ 
ትግደድ። ኣብ ከባቢየይ ዝነበሩ ሰባት 

ክበኽዩ እንከለዉ፡ ኣነ ዝስሕቀሉ ግዜ 
ምምጽኡ ከምዘይተርፎ ኣቐዲመ 
ተረዲአዮ’የ። ቅድመይ ዝነበሩ ነጋውስ 
ናብ ሞት እናኸዱ ከለዉ፡ ሰባት ኣዝዮም 
ይሕጐሱ ከምዝነበሩ እውን እፈልጥ’የ። 
እቲ ሓቂ እዚ ክንሱ ድማ ከምዘይፈለጥኩ 
ኮይነ ስርሐይ ደኣ ቀጸልኩ።
 ኩሎም እቶም ቅድመይ ዝነበሩ ነጋውስ፡ 
ደድሕሪ’ቲ ንሓዋሩ ምስኦም ዘይነብር 
መጋየጺ ነገራት ክጐዩ ክብሉ ንሓዋሩ 
ክጠፍኡ እንከለዉ፡ ኣነ ግና፡ ኩሉ’ቲ 
ጸጽቡቑ ናብታ ድሕሪ ዘመነ ስልጣነይ 
ምዝዛመይ ዝነብረላ ስፍራ  ከም ዝግዕዝ 
ስለ ዝገበርክዎ፡ በዚ ዝኸዶ ዘለኹ ኣዝየ 
ክሕጐስን ክፍሳህን ደኣ እምበር ከምቶም 
ዝተበሳጨዉን ዝሓረቑን ዝሓርቀሉ 
ኣብነት ኣይረኣየንን እዩ ክብል መለሰሎም።
ሞራል…. እዚ ዛንታ ናይ’ዚ ንጉስ 
ዝምህረና ነገር እንተሃልዩ፡ ኩሉ ኣብዛ 
ዓለም እንገብሮ ንጥፈታት ኮነ እነኻዕብቶ 
ሃብትን ክቡራት መጋየጺ ነገራትን ኣብ 
ክንዲ ኣብዛ ሓላፊት ዓለም፡ ኣብ ናይ 
ዘልኣለማዊ ስፍራ ክኸውን ከምዘለዎ እዩ።

ቁርሲ ሰንበትቁርሲ ሰንበት
መርሃዊ ገብረሚካኤልመርሃዊ ገብረሚካኤል

ቁርሲ ሰንበትቁርሲ ሰንበት

12፡00  ሃገራዊ መዝሙር
12፡05  ድራማ
12፡30  ዜና ትግርኛ
12፡55  ዜና ስፖርት
13፡30  ዕላል ጥበባት
13፡30  ዜና ዓረብ
13፡45  ሄሎ ደባይዋ
16፡00  ዶክመንታሪ 
17፡00  ዜና ትግርኛ
17፡20  ደርፊ
17፡30  ዜና ዓረብ
17፡45  ደረት ቃና
19፡10  ሳይዳ
20፡00  ዜናትግረ  
20፡13  ሰሙናዊ  ስፖርት
21፡00  ዜና ትግርኛ  
21፡25 ዳህሳስ ሕትመት
22፡00  ዜና ዓረብ  
22፡15  ሙዚቃ  ኦ ኣሲስ
22፡30  ዜና እንግሊዝ
24፡40  ሃገራዊ  መዝሙር

09፡00 ሃገራዊ  መዝሙር
09፡05 ፊዮሪና
09፡50 ኮንሰርት ኣብ ባሕቲ  መስከረም   
         ብምኽንያት ናጽነት 2ይ  
          ክፋል
11፡00  ማእገር
13፡00  ዶክተራት ኣብ ስትድዮ
13፡45  ቀስተ ድሕነት
14፡00  ሞዛይክ
16፡55  እንዳ ዝማም
17፡30  ፍረ ጻዕሪ
17፡50  መስተንክር
18፡25  ህርመት
20፡00  ዜና  ትግረ 
20፡13 እትመት
21፡00 ዜና  ትግርኛ
21፡25 ቡያ
22፡00 ዜና ዓረብ  
22፡15 ሙዚቃ  ኦ ኣሲስ
22፡30 ዜና  እንግሊዝ
22፡40 ሃገራዊ  መዝሙር

ሎሚ ኣብ ERI-TV

ሰኑይ



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

VACANCY ANNOUNCEMENT

Bisha Mining Share Company is inviting applicants for the following position 
for Bisha site project.

1. Position: Senior Electrical & Instrumentation Supervisor

Department: Process Plant
Number required: One (01)

Primary Purpose
•	 The Electrical Supervisor is responsible for assisting the E&I Maintenance Superintendent in 

establishment of preventative and responsive Electrical maintenance and development within 
the process area and across the site, to ensure maximum operational performance is achieved 
in a safe and cost-effective manner while ensuring compliance with relevant procedures, 
polices, legal requirements and consent conditions.

•	 Ensure training and coaching is provided to all employees, with specific attention to National 
and Local employees as part of the Company’s Training and nationalisation program.

ESSENTIAL FUNCTIONS
•	 In cooperation with the E&I Maintenance Superintendent will be responsible for the day-to-

day electrical maintenance of the processing plant and other areas.
•	 Review of electrical maintenance tasks and procedures including JSA’s and SOP’s
•	 Perform supervisory duties such as recommending work assignments, approving leave and 

assisting in completing performance evaluations.
•	 Plan, schedule and monitor work of support personnel to assist immediate supervisor.
•	 The position will be expected to positively impact and contribute to the performance of the 

company through leadership and individual activity.
•	 Achievement of plant throughput and electrical maintenance targets in the most cost-

effective manner within budgets
•	 Assist in preparation of project cost and worktime estimates.

TASK DESCRIPTION Expanded TO CORE PERFORMANCE AREAS 
•	 Planning
•	 Implementation of the Plan
•	 Reporting
•	 Supervise/Manage team
•	 Training/coaching
•	 Assist in the development of a continuous improvement culture within the section.
•	 Identify potential cost savings.
•	 To develop and implement safety and work procedure systems to provide a safe work 

environment.
•	 Compliance with safety practices and procedures as outlined in safety inductions and 

training.
•	 Fill in for Plant Maintenance Superintendent

UNIQUE REQUIREMENTS / OTHER INFORMATION
•	 Candidate must be physically and medically fit.
•	 Must be able to work outside exposed to Heat, wind and dusty environments.
•	 Must be able to work at Heights.

Qualifications: Knowledge and Experience
o Formal Trade in Electricity
o Technical College graduate Electrical 

Diploma/Degree

o + 5 years relevant experience  
o + 2 years management skills

Technical Skills Behavioral Skills
o Computer Literacy (MS Office 

– Intermediate,), Maintain clear 
communication lines with trades people, 
production, supervisors, planners and 
management, Attention to detail, Analytical 
skill, Electrical experience, Problem solving 
skill, Supervisory experience, Understand 
electrical drawings, Compile scopes and 
reports of a suitable quality/standard.

o Communication (English), Assertiveness, 
Interpersonal Relations, Integrity, 
Prioritizing skills & multi-skilling, Ability 
to work towards strict deadlines, High level 
of accuracy, Discretion, Self-motivation, 
Uphold the Bisha Code of Conduct and 
address any breaches identified.

2. Position: Electrical Supervisor

Department: Process Plant 
Number required: One (01)

Primary Purpose
•	 The Electrical Supervisor is responsible for assisting the E&I Maintenance Senior Supervisor 

in establishment of preventative and responsive Electrical maintenance and development 
within the process area and across the site, to ensure maximum operational performance 
is achieved in a safe and cost-effective manner while ensuring compliance with relevant 
procedures, polices, legal requirements and consent conditions.

•	 Ensure training and coaching is provided to all employees, with specific attention to National 
and Local employees as part of the Company’s Training and nationalisation program.

ESSENTIAL FUNCTIONS
•	 In cooperation with the E&I Maintenance Senior Supervisor will be responsible for the day-to-

day electrical maintenance of the processing plant and other areas.

•	 Review of electrical maintenance tasks and procedures 
including JSA’s and SOP’s

•	 Perform supervisory duties such as recommending work 
assignments, approving leave and assisting in completing 
performance evaluations.

•	 Plan, schedule and monitor work of support personnel to 
assist immediate supervisor.

•	 The position will be expected to positively impact and 
contribute to the performance of the company through 
leadership and individual activity.

•	 Achievement of plant throughput and electrical 
maintenance targets in the most cost-effective manner 
within budgets

•	 Assist in preparation of project cost and worktime 
estimates.

TASK DESCRIPTION EXPANDED TO CORE 
PERFORMANCE AREAS

•	 Planning
•	 Implementation of the Plan
•	 Reporting
•	 Supervise/Manage team

UNIQUE REQUIREMENTS/OTHER INFORMATION
•	 The candidate must be physically medically fit.
•	 Must be able to work outside exposed to Heat, wind and 

dusty environments.
•	 Must be able to work at Heights.

Qualifications: Knowledge and 
Experience

o Formal Trade in 
Electricity

o Technical College 
graduate Electrical 
Diploma/Degree

o + 5 years relevant 
experience  

o + 2 years management 
skills

Technical Skills Behavioral Skills
o Computer Literacy (MS 

Office – Intermediate,), 
Attention to detail, 
Analytical skill, Electrical 
experience, Problem 
solving skill, Supervisory 
experience, Understand 
electrical drawings.

o Communication (English), 
Assertiveness, Interpersonal 
Relations, Integrity, 
Prioritizing skills & multi-
skilling, Ability to work 
towards strict deadlines, High 
level of accuracy, Discretion, 
Self-motivation.

General Information and other requirements:
•	 Place of Work:                Bisha.
•	 Salary:                               As per Company salary 

scale.
•	 Type of Contract:             Indefinite

Additional requirement for Nationals: 
•	 Having fulfilled his/her National Service obligation 

and provide evidence of release paper from the 
Ministry of Defense. 

•	 Present clearance paper from current/last 
employer.

•	 Testimonial documents to be attached (CV, work 
experience credentials, a copy of your National 
Identity Card etc.).

•	 Only shortlisted applicants will be considered as 
potential candidates for an interview.

•	 Application documents will not be returned to 
sender.

•	 All applications should be sent through the post 
office.

•	 Deadline for application: 10 days from the day of 
publication in the Newspaper.

Address:  Please mail your applications to:-
                     Bisha Mining Share Company, 
                     P. O. Box 4276 Asmara, Eritrea
Note to Eritrean applicants:  
                  Please send a copy of your application to:
                   1.   Aliens Employment permits Affairs,
                         P. O. Box 7940 
                         Asmara, Eritrea.
                   2.    Mineral Resources Management 
                          P. O. Box 272
                          Asmara, Eritrea

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

VACANCY ANNOUNCEMENT

Bisha Mining Share Company is inviting applicants for the 
following position for Bisha site project.

1. Position: Instrumentation Technician

Department: Process Plant 
Number required: Three (03)

Primary Purpose
Instrumentation technician works in the field of Instrumentation for 
Process control.

•	 General understanding of process instrumentation and 
electronics.

•	 Perform calibration and maintenance tasks.
•	 Fault finding, troubleshooting techniques and diagnosing of 

problems that arise when equipment fails.
•	 Report to the Instrumentation Supervisor.
•	 Basic PLC and SCADA principles or good electronic skills. 
•	 The successful candidate will be legally appointed and found 

competent to do all instrumentation and electronic work.
•	 Perform Control Loop tuning and configuration and 

maintenance.
•	 This position is responsible for installing and maintaining all 

of BMSCs business critical radio transmission equipment and 
systems.

ESSENTIAL FUNCTIONS
•	 Plan job to maximise efficient use of available time and 

material.
•	 To always ensure safe and correct working practises.
•	 Job exists to provide continuous operations and performance 

of all instrumentation and related functions of instrumentation 
installation to existing and new installations.

•	 Be able to work with people and to supervise co-workers.
•	 To do fault finding in such a manner not to damage equipment 

or injure people.
•	 To keep all registers up to date and time sheets signed.
•	 Have sense of urgency and sort out plant problems promptly. 
•	 Skilled trade – Instrumentation calibrations and installation, 

fault finding and optimization of instrumentation equipment to 
set standards.

•	 Routine maintenance checks and performance on 
instrumentation.

•	 Intimate knowledge of Temperature, Density, Mass, Flow, 
Pressure, Level type instrumentation; Variable speed drives 
(VSD) for motor control; PLC and SCADA programming will 
be an advantage or basic programming skill will help.

•	 Program and install analog/digital repeaters and radios.
•	 Maintain accurate inventory of all radio equipment.
•	 Regular reporting of activities and potential issues which put 

the radio systems at risk.
•	 Troubleshoot faults to existing radio equipment

TASK DESCRIPTION EXPANDED TO CORE PERFORMANCE 
AREAS

•	 Planning
•	 Implementation of the Plan
•	 Reporting

UNIQUE REQUIREMENTS/OTHER INFORMATION
•	 Candidate must be physically and medically fit.
•	 Good verbal and written communication skills in English

•	 Ability to work in multicultural work environment. 
•	 Produce and maintain effective training results. 
•	 Conducting training evaluation & effectiveness assessment 
•	 Coaching and mentoring skills
•	 Assessment and moderation skills
•	 Understanding of instruction design 
•	 Facilitation skills

Qualifications: Knowledge and Experience
o Electrical/Instrumentation 

Degree/ Diploma/Craft 
certificate

o 5 years working as Instrumentation 
technician.

o Knowledge on Allen Bradley, 
Siemens, Schneider PLC.

o Knowledge on Wonderware Suite.
o HF, VHF and UHF radio systems; 

including analog, digital and 
trunking.

o Experience with Motorola 
brand radio equipment – radios, 
repeaters, Customer Programming 
Software (CPS).

o Experience installing and 
maintaining solar power 
equipment.

Technical Skills Behavioral Skills
o Computer Literacy (MS Office, 

CAD programs), Attention to 
detail, Analytical skill, Problem 
solving skill, Relevant trade 
skills or prior experience, 
Geometric development – 
recommended, Project planning 
and implementation, Geometric 
development – recommended, 
Advanced Radio Frequency 
design and implementation, 
Advanced computer skills, 
Small Electronics Repairs 
– Soldering etc, 2nd grade 
Driving License

o Communication (English), 
Assertiveness, Interpersonal 
Relations, Integrity, Conflict 
resolution, Ability to work towards 
strict deadlines, High level of 
accuracy, Discretion, High Safety 
attitude, Leadership, Capable 
of working independently, 
Reporting, Communication, 
Prioritising, Self-motivated, 
driven.

General Information and other requirements:
•	 Place of Work:                Bisha.
•	 Salary:                               As per Company salary scale.
•	 Type of Contract:             Indefinite

Additional requirement for Nationals: 
•	 Having fulfilled his/her National Service obligation and 

provide evidence of release paper from the Ministry of 
Defense. 

•	 Present clearance paper from current/last employer.
•	 Testimonial documents to be attached (CV, work 

experience credentials, a copy of your National Identity 
Card etc.).

•	 Only shortlisted applicants will be considered as 
potential candidates for an interview.

•	 Application documents will not be returned to sender.
•	 All applications should be sent through the post office.
•	 Deadline for application: 10 days from the day of 

publication in the Newspaper.
Address:  Please mail your applications to:-
                     Bisha Mining Share Company, 
                     P. O. Box 4276 Asmara, Eritrea
Note to Eritrean applicants:  
                  Please send a copy of your application to:
                   1.   Aliens Employment permits Affairs,
                         P. O. Box 7940 
                         Asmara, Eritrea.
                   2.    Mineral Resources Management 
                          P. O. Box 272
                          Asmara, Eritrea

ስፖርትስፖርት
ተስፋልደት መብራህቱተስፋልደት መብራህቱ

ስፖርትስፖርት
“ኣብ ሰማንያታት ዝነበረ ስምዒት ስፖርት 

ጥርዚ በጺሑ ነይሩ። ተዓዛባይ ሰንበት 
ቅድሚ ቀትሪ  ብሽክለታ ክርኢ ምስ ወዓለ 
ናብ ቤቱ ከይተመለሰ ኲዕሶ እግሪ ክዕዘብ 
ናብ ስታድዮም ኣስመራ ይግስግስ። ኣብ 
ብሽክለታ ጋንታኡ ዝተሳዓረት ተዓዛቢ፡ ኣብ 

ስታድዮም በታ ዝድግፋ ጋንታ ኲዕሶ እግሪ 
ይከሓስ።
“እቲ ናይ እኩብ ስምዒታት ንስርዓት 

ደርግ ስግኣት ይፈጥረሉ ስለ ዝነበረ፡ ተዓዛቢ 

ዝሰናበደሎም ኣጋጣሚታት ይፈጥሩ 
ነይሮም። ሓደ ካብኣቶም ኣብ መንጎ 
ፖሊስን ዋልያን ዝነበረ ጸወታ እዩ። ኣብ 
ቦታ መቀዳደሚ ብሽክለታ’ውን ተዓዛቢ  
ዝብተነሎም ፍጻመታት  ነይሮም እዮም። 
ስፖርት፡ ብፍላይ ብሽክለታ ኣብ ዝለዓለ ደረጃ 
በጺሑ ክርኢ ከለኹ ሓበን እናተሰምዓኒ፡ 
ነቶም ነቲ መንገዲ ዝጸረጉ ክዝከሩ ከለዉ 

ድማ እዀርዕ።” ገዲም ተቐዳዳማይ 
ኢንጂነር ኣዳም ተስፋዮውሃንስ።

ኣዳም፡ ሓደ ካብ ፍሉጣት 
ተቐዳደምቲ 80ታት ዝነበረ እዩ። 
ቅድሚ ተዘክሮታቱ ምግላጽና፡ 
ናብ ብሽክለታ ብኸመይ 
ተጸንቢሩ፧ ንዝብል ሕቶ ከብርሃለይ 
ተወኪሰዮ።
ኣብ ፈለማ ሰማንያታት ምስ 

ማሕበር ሰምበል ጉያ እግሪ 
ይቀዳደም ነይሩ። እንተኾነ ግን 
ብሽክለታ ክዕዘብ ሰንበት-ሰንበት 
ናብ እንዳማርያም፡ ሞኖፖልዮን 
ሲነማ ሮማን ይኸይድ ስለ ዝነበረ፡ 
ነቲ ተስፋ ዘይረኸበሉ ውድድር 
ጉያ ጠንጢንዎ። ንወለዱ ድማ 
ብሽክለታ ክገዝእሉ ተወከሶም። ኣብ 
1985 ክዮርጋ ዝዓይነታ ብሽክለታ 
ናይ ልሙዳት ገዚኦምሉ። ኣብ 
ናይ ንኣሽቱ፡ ማለት በዚ ሎሚ 
ሳልሳይ ዲቪዝዮን ዝፍለጡ 
ውድድር ጀሚሩ። ሓደ ዓመት 
ተወዳዲሩ። ብሽክለታ ጽቡቕ 
ገይሩ ምስ መለኻ፡ ናብ ካልኣይ 
ወይ ማእከሎት ሰጊሩ። ኣዳም፡ 
ኣብ ማእከሎት ሓደ ካብ’ቶም 
ተጠመትቲ ኮይኑ። ስድራ ቤቱ 

ድማ ብሩህ መጻኢኡ ተራእዮዎም። ነቲ 
ዝወሰዶ ተበግሶ ዝያዳ ንኽድርዑዎ፡ ሓዳስ 
ዴቶ ዝዓይነታ ናይ ልሙዳት (ዳ ኮርሶ) 
ብሽክለታ ገዚኦምሉ። ትሓቚፎ ጋንታ ስለ 

ዘይረኸበ ብውልቁ 
ይወዳደር ነይሩ። ኣብ 
ግዜ ውድድር ስንቂን 
ንብረት ብሽክለታን 
ኸኣ ስድራ ቤቱ 
ይሽፍኑሉ ነይሮም። 
ጋንታ ክራይ 

ኣባይቲ፡ ኣብ 
ማእከሎት ክትጅምር 
ተበግሶታት ምስ 
ተወሰደ፡ ነፍ/ የማነ 
ተኸስተ ምስ’ታ 
ጋንታ ንኽጽንበር 
ተወኪስዎ። ኣዳም፡ 
የማነ ዝኣክል ክሓቶ 
ከሎ ብሓበን ከም 
ዝተቐበሎ’ዩ ዝገልጽ። 
ንሱ፡ ንኽልተ 
ዓመታት ኣብ ካልኣይ 
ዲቪዝዮን ድሕሪ 
ምውድዳሩ ናብ 
ቀዳማይ ዲቪዝዮን 
ሰጊሩ። ምስ ዓበይቲ 
ኮይኑ ክጻወት ከሎ፡ 
ብስነ-ምግባሩን ብሉጽ 
ጸወታኡን ኣብ’ታ 
ጋንታ ጸላዊ ስለ 
ዝነበረ፡ ሓለቓ ጋንታ 
ክኸውን በቒዑ። ኣብ 
ጎድኒ በዓል ነፍ/ የማነ 
ተኸስተ፡ ስብሓት 

ኣስመሮም፡ ዮናስ ዘካርያስን ካልኦትን ኮይኑ 
ተወዳዲሩ። ብቕዓት ኣዳም ኣብ ጋንታኡ 
ጥራይ ኣየብቅዐን። ኣባል ሃገራዊት ጋንታ 
ኮይኑ ንኽወዳደር ሓያል ጻዕሪ ገይሩ። 
ሕልሚታቱ ድማ ተግቢሩ። ኣባል ናይ’ታ 
ሓያል ሃገራዊት ጋንታ ክኸውን በቒዑ። 
(ኤርትራ፡ ዋላ ናጻ ኣይትንበር፡ ብደረጃ ክፍለ-
ሃገር ዝውክሉዋ ስፖርታውያን ነይሮም’ዮም፡)

ስነ-ምግባር (ዲሲፕሊን) ኣብ ስፖርት ኣገዳሲ 
እዩ። ስፖርታዊ፡ ኣልኮላዊ መስተን ካልኦት 
ኣወለፍቲ ነገራትን ዘዘውትር እንተኾይኑ 
ከድምዕ ኣይክእልን እዩ። ምኽንያቱ፣ ሓይሉ 
ዓቂቡ ክወዳደር ስለ ዘይክእል። ኣዳም፣ 
ኣብ ዲሲፕሊን ዘለዎ ኣረኣእያ ልዑል እዩ። 
ዲሲፕሊን፣ ኣብ መግቢ፣ ዕረፍቲ፣ ልምምድ. 
. .ወዘተ ወሳኒ ከም ዝኾነ የረድእ። ንዝሃለኸ  
ጸዓት ዝትክእ ምምጋብ፣ እኹል ዕረፍቲ 
ምግባር፣ ኮታ ኹሉ ዝውሰድ ስጉምቲ 
ብመደብ ክኸውን ከም ዝግባእ ይገልጽ። 
ንዕኡ ክሳብ ኣባል ሃገራዊት ጋንታ 
ንኽበጽሕ ስንቂ ኾይኑ ዘሳለዮ፡ ሞያዊ ምኽሪ 
ኦሎምፒካዊ ተቐዳዳማይ የማነ ነጋሲን ነፍ/ 
የማነ ተኸስተን ከም ዝኾነ ይሕብር። ኣብ 
ዲሲፕሊን ጸቕጢ መዘና ኣገዳሲ ከም ዝኾነ 
ብምሕባር፣ ተቐዳደምቲ ኣብ ዝነበሩሉ ኩሉ 
ዕላሎም ብዛዕባ ብሽክለታ እንተዘይኮይኑ፣ 
ካልእ ዝጸልዎም ከም ዘይነበረ ይዝክር።
ኣብ ግዜ ልምምድ፡ ካብ ሓደጋ 

መካይን ኣዝዮም ይጥንቀቑ ከም ዝነበሩ 
ብምዝንታው፣ ኣብ ከተማ ፈኵስ ልምምድ 
ክገብሩ እንተደልዮም፣ ወጋሕታ መካይን 
ኣብ ዝወሓዳሉ ክለማመዱ ከለዉ፣ ኣብ 
ናይ በረኻ ድማ ዋላ ‘ኳ ከም ድላዮም 
ብሎኮ ክወጹ ዝጽገሙ እንተነበሩ፣ ኣብ’ቲ 
ዝለማመዱሉ እዋን ብጥንቃቐ ይንቀሳቐሱ 
ከም ዝነበሩ ይዝክር።
“ሎሚ ኣብ ከተማ ምስ መካይን 

ሕልኽልኽ ክብሉ እዕዘብ እየ። እዚ ኣንጻር 
ድሕነት እዩ።  ኣብ ልዕሊ ተቐዳደምቲ 
ዘጋጥሙ ዘለዉ ሓደጋታት ድማ ኣቃሊልካ 
ዝረኣዩ ኣይኮኑን፣” ብምባል ንኣንፉ 
ተቐዳደምቲ ቀዳምነት ንድሕነት ገይሮም 
ክለማመዱን ክወዳደሩን ከዘካኽር ከሎ፣ 
ፈደረሽን ቅድድም ብሽክለታ ይኹን 
ጋንታታት እውን ንድሕነቶምን ንሓፈሻዊ 
ዲሲፕሊን ዝምልከት ቀጻሊ ጎስጓስ ክገብራ 
ኣዘኻኺሩ።
ኣዳም፡ ኣብ ዝወዳደረሉ ዝነበረ 

እዋን  ብዙሓት ተዘክሮታት  ኣለዎ። 
ንገሊኦም ብዕላል ገሊጹለይ። ንገሊኦም 
ድማ ብስእሊ ኣርእዩኒ። ምስ ማእከሎት 
እናተወዳደረ ኸሎ፡ ኣብ እንዳማርያምን 
ሞኖፖልዮን ክልተ ውድድራት ተሰሪዑ። 
ኣብ’ታ ቐዳመይቲ ውድድር ኣዳም 
ንመቐዳድምቱ ዙርያ ደሪቡ ውድድሩ 
ዛዚሙ። ብዙሕ ነጥቢ ሓፊሱ ድማ ናብ 
ዝቕጽል ውድድር ሰጊሩ። ኣብ ሞኖፖልዮ 
ላዕለዋይ ኢድ ሒዙ እናተወዳደረ ከሎ፡ 
ውድድር ክዛዘም ሒደት ዙሩያታት ምስ 
ተረፎ ጎማ ብሽክለታ ነፊሱዎ። ዋንጫ 
ጨቢጡ ብደገፍቱ ተሓንጊሩ ሆ. . . ክብል 
ዝሓለሞ ሕልሚ ፈሺልዎ። ካልኣይ ደረጃ 
ወጺኡ ጎማ ብሽክለታ ተሸሊሙ። 
ካብ ኣዲስ ኣበባ ዝመጸት ጋንታ ምስ 

ሃገራዊት ጋንታ ኤርትራ ማለት ምስ ነፍ/የማነ 
ተኽስተ፡ ደሳለኝ ነጋሽን ካልኦትን ኣብ ከባቢ 
ሲነማ ሮማ ቅድድም ብሽክለታ ተኻይዱ 
ነይሩ። በዓል ኣዳም፡ ነቶም መወዳድርቶም 
ስለ ዝነዓቚዎም፡ ነንሓድሕዶም ክወዳደሩ 
ክብሉ ተሃላሊዀም። እቲ ናይ ጋንታ 
ረብሓ ተረሲዑ። በዚ ድማ ጠርነፍቶም 
ተቖጢዖም። ኣብ ቦውሊንግ ሰፊሕ ኣኼባ 
ተገይሩ። እቲ ጉድለት ድማ ብኻልኦት 
ከይድገም ብመጠንቀቕታ ተሓሊፉ። 
ኣብ 1988 ሻምፕዮን መን ወሰደ ዓቢ 

ምትህልላኽ ዝመልኦ ጸወታ ተኻይዱ 
ነይሩ። እቲ ምፍጣጥ ድማ፡ ኣብ መንጎ 
ጋንታታት ኣዱሊስን ክራይ ኣባይቲን 

ነበረ። ተጻወትቲ ጋንታ ኣዱሊስ፡ ዋንጫ 
ከም ዝወስዱ ተኣማሚኖም፡ ኩሎም ባድላ 
ክማልኡ ተሰማሚዖም። ጋንታ ክራይ 
ኣባይቲ ነታ ዋንጫ ክትወስዳ እንተኾይና፡ 
ካብ ቀዳማይ ክሳብ ሓሙሻይ ተቐዳደምታ 
ክዕወቱ ነይሩዎም። ኣብ መዛዘሚ ጋንታ 
ክራይ ኣባይቲ ቅያ ሰሪሓ። ብዘይካ ናይ 
ካልኣይ ደረጃ፡ ብኻልእ ኩሉ ነጥቢ ዝሕሰቦ 
ደረጃታት ሓፊሳቶ። ተቐዳደምቲ ጋንታ 

ኣዱሊስ ባድላኦም ከይለበስዎ ጠርኒፎምዎ 
ክምለሱ ከለዉ፡ ተቐዳደምቲ ክራይ ኣባይቲ 
ድማ ድሙቕ በዓል ምስ ደገፍቶም ከም 
ዝጸንበሉ ኣዳም ይዝክር።
ነፍ/ ቢንያም ያሬድ፡ መማቕርቲ ቀመም 

ቅድድም ብሽክለታ ሰማንያታት’ዩ ነይሩ። 
ንወዲ ያሬድ፡ ናይ ኣንጻር ጋንታኡ 
ከይተረፉ ብውልቂ ይድግፉዎ ከም ዝነበሩ 
ዝፍለጥ እዩ። ኣብ ከባቢ እንዳማርያም ኣብ 
ዝወዳደሩሉ ዝነበሩ፡ ካብ ዓባይ ጉጅለ ወዲ 
ያሬድን ዮሴፍ ኣለምሰገድን ክሃድሙ 
ከለዉ፡ ዳንኤል ፍስሃየ ዝመርሓ ጉጅለ 
ድማ ስዒባቶም። ኣብ’ዚ ውድድር ነፍ/ 
የማነ ተኸስተ ጸወታ ኣቋሪጹ ነይሩ። ኣዳም፡ 
ኣብ ጽቡቕ ቈመና እናሃለወ ብሽክለታ 
ኣባላሽዩ። ብማዕዶ ቅያር ብሽክለታ 
ክትዳለወሉ ምልክት ገይሩ። ናይ የማነ 
ብሽክለታ ከም ዝተዳለወትሉ ብማዕዶ ምስ 
ረኣየ ፍናን ተሰምዖ። ኣብ ቊመት ፍልልይ 
እኳ እንተሃለዎም፡ ኣብ’ታ ዓወት ዝለመደት 
ብሽክለታ ተወጢሑ፡ ዝለመደቶ ኣይከልኣን። 
ነተን ብቕድሚት ተፈንቲተናኦ ዝነበራ 
ጉጅለታት ኣርኪቡ ስዒሩወን። ኣዳም፡ 
ቀዳማይ ክወጽእ ከሎ፡ ወዲ ያሬድ ካልኣይ፡ 
ዮሴፍ ኣለምሰገድ ሳልሳይ ደረጃ ብምሓዝ 
ውድድሮም ከም ዝዛዘሙ ኣዳም ሓቢሩ።
ኣዳምን ቢንያም ምስግናን ጽቡቕ ዕርክነት 

ኣለዎም። ነዚ ሓበሬታ ክህበኒ’ውን ቢንያም 
ኣብ ጎድኑ’ዩ ነይሩ። ክልተኦም ዝተሃላለኹላ 
ሓንቲ ኣጋጣሚ ዘኪረሉ። ኣዳም፡ “ይቕረ 
ተባሂልና ዝዓጸናዮ እዩ። ሕጂ ግን ታሪኽ 
ስለ ዝኾነ ክንተናኽፎ፡” ኢሉ ኣዕሊሉኒ።

“እቲ ውድድር ኣብ ሲነማ ሮማ’ዩ ነይሩ። 
ኣነን ቢንያምን ንኹሎም ተቐዳደምቲ 
ዙርያ ደሪብናሎም። ጸወታ ኣዝዩ በዳሂ’ዩ 
ነይሩ። ክልተና ሃሊኽና ኢና ነይርና። 
ኣብ ቅጽበታዊ ውድድር ኣነ ከይቅድሞ፡ 
ናብ ተዓዘብቲ ደፊኡ ኣእትዩኒ። ቢንያም 
ቀዳማይ ወጺኡ። ኣነ ድማ ካልኣይ ኮይነ። 
ሕርቃን ኣይተጻወርኩዎን። ብዝገበሮ 
ተግባር ተቘጢዐ ናብ ገዛይ ከይደ። ደሓር 
ግን ቢንያም ተግባሩ ስለ ዝተረድኦ፡ ናብ 
ገዛና መጺኡ ‘ይቕረ’ ሓቲቱ። ናይ ስፖርት 
ኲራ ኣይቅንን እዩ። ኣነ ሽዑ ገዲፈዮ። 
እንሆ ድማ ነዘንትወሉ፡” ብምባል ቢንያም 

እናመርሐ ኸሎ ንዝተሳእሉዋ ስእሊ 
ኣርእዩኒ። 
ኣዳም፡ ኣብ 1990 ናብ ስደት ዓዲ እንግሊዝ 

ኣምሪሑ። ኣብኡ  ብኤለክትሮኒክስ 
ኢንጅነሪንግ ኣብ ኪንግስቶን ዮኒቨርሲቲ 
ብዲግሪ ተመሪቑ። ብዝተማህሮ ዓውዲ ኣብ 
ስራሕ ዓለም ተዋፊሩ። እንተኾነ ግን ፍቕሪ 
ብሽክለታ ካብ ደሙ ስለ ዘይወጽአ፡ ቀጻሊ 
ልምምድ ይገብር። ኣብ በዓላት ናጽነትን 
20 ሰነን ድማ ብባንዴራ ኤርትራ ዝተሰርሐ 
ምሉእ ዕጥቂ ለቢሱ ብብሽክለታ ኣብ ከተማ 
ለንደን ምስ ብጾቱ ዑደት ይገብር።
ኣብ መወዳእታ ኣዳም፡ ምስ ከም በዓል 

ቢንያም ኣስመላሽ (ተቐዳዳሚ ነበር)ን 
ካልኦትን ዝኣመሰሉ ግዱሳት ተቐዳደምቲ 
ዝነበሩን ሓቢሮም፡ “ማሕበር ኤርትራውያን 
ተቐዳደምቲ ነበር” ዝብል ኣቚሞም፡ 
ዝተፈላለዩ ሓገዛት ይገብሩ ከም ዝነበሩ፡ 
እቲ ማሕበር ተዳኺሙ ‘ኳ እንተጸንሐ፡ 
ብዝሓየለ ኣገባብ ተወዳዲቦም ኣብ ምዕባለ 
ብሽክለታ ሃገሮም እጃሞም ንኸበርክቱ 
ብዙሓት መደባት ኣበጋጊሶም ከም ዘለዉ 
ሓቢሩ።
 ኣሜን ተስፋይኣሜን ተስፋይ

“ምኽሪ ክልተ የማነታት”
ገዲም ተቐዳዳማይ ብሽክለታ ኣዳም ተስፋዮውሃንስ

መደብ ጸወታመደብ ጸወታ
ሎሚ

ፕሪመር ሊግ
ሰዓት 6፡30 ምሸት

ማንቸስተር ዩናይትድ ምስ 
ኣርሰናል



ሓዳስ   ኤርትራ

 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና ዓዲ ኣቤቶ ቁ.89፡ ትሕቲ ቤ/ት ማርቲ ንሎተር ነበር

ጎደና ሰላም  ቁ.ገዛ 47
ከባቢ ዩኒቨርሲቲ ጥቓ ባርሊድያ 

08370129
122350
110750

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ፋርማሲ ሰናይ
ቤት መሸጣ መድሃኒት ሰላም 

ፋርማሴ ኤደን

ዳህሳስን ምርምርንዳህሳስን ምርምርን
  ዮርዳኖስ ጸጋይ    ዮርዳኖስ ጸጋይ  

ዳህሳስን ምርምርንዳህሳስን ምርምርን

ቈጽሊ ሓዪኹ ቊስሉ ዝፈወሰ ህበይ፡ ኣቓልቦ ተመራመርቲ ስሒቡ
እንስሳታት ምስ ዝጕድኡ፡ ቍስሎም 

ልሒሶም ከሕውዩ፡ ገለ ምልክታት ሕማም 
ምስ ዘርእዩ ድማ ካብ ብጾቶም ክንጸሉ ኢና 
ንዕዘብ። እዚ እናኾነ ከሎ ግን፡ እንስሳታት 
ኣብ ምፍዋስ ቁስሊ ዝውዕል ፍሉይ ቈጽሊ 
ተጠቒሞም ባዕላዊ ፍወሳ ከካይዱ ምርኣይ 
ክሳብ ሕጂ ልሙድ ኣይኮነን። ኣብ’ዚ ቀረባ 
እዋን፡ ኣብ ኢንዶነዥያ ኣብ ዝርከብ ሓደ 
መዕቆቢ እንስሳታት፡ ብ’ኦራንጉታን’ ዝፍለጥ 
ኣራንሾኒ ዝሕብሩ ጭራ ዘይብሉ ዓሌት 
ህበይ፡ ነቲ ኣብ ገጹ ዝወጸ ቍስሊ፡ ፍሉይ 
ዓይነት ቈጽሊ ብተደጋጋሚ እናሓየኸ፡ 
ክፍውሶ ከምዝኸኣለ ተሓቢሩ። 
እዚ ዓሌት ህበይ’ዚ ነቲ ምስ ካልኣዩ 

ተባኢሱ ኣብ ገጹ ዝወጾ ቍስሊ ንምፍዋስ፡ 
ኣብ ገረብ ሓዂሩ ዝተፈልየ ዓይነት 
ቈጽሊ ቀንጢቡ ብምውራድ፡ ሓዪኹ ኣብ 

ቍስሉ ብጥንቃቐ ከቐምጦ እዩ ተራእዩ። 
እዚ ባእታታት ጸረ-ነድሪ፡ ጸረ-ምቅጻል፡ 
ጸረ-ባክተርያን ጸረ-ዕሰን ከምዘለዎ ዝንገር 
ቈጽሊ፡ ኣብ ምህዳእ ቃንዛ ዝውዕል ኰይኑ፡ 
ኣብ ምሕዋይ ሕማማት ከም ባህላዊ 

ፈውሲ ንነዊሕ ዓመታት ሰባት ክጥቀምሉ 
ከምዝጸንሑ ይሕበር።  
ኣካየድቲ ናይ’ዚ መጽናዕቲ 

ንትዕዝብትታቶም ኣመልኪቶም ኣብ 
ዝሃብዎ ሓበሬታ፡ እቲ ህበይ ነቲ ቈጽሊ 

ሓዪኹ ንጽማቚ ኣብ ገጹ ብተደጋጋሚ 
እናለኸየ፡ በቲ ተረፍ ዝተሓየኸ ቈጽሊ ገይሩ 
ድማ ንገጹ ይሽፍኖ ምንባሩ ገሊጾም። እቲ 
ህበይ፡ ነቲ ዝሓየኾ ቈጽሊ ኣብ ዝሓመመ 
ክፋል ገጹ ጥራይ የንብሮ ምንባሩ፡ ነቲ 
መስርሕ ፍወሳ ብሃውሪ ዘይኮነስ ብዕላማን 
ኣፍልጦን የካይዶ ከምዘሎ ዝሕብር ምዃኑ 
ኣነጺሮም። ንሳቶም፡ ኣቝጽልቲ ተጠቒምካ 
ዝሓመመ ኣካል ናይ ምሕዋይ መስርሕ፡ 
ካብ ወለዶታት እናተሰጋገረ ዝመጸ ድዩስ 
ዋላ ውልቃዊ ተበላሓትነት እቲ ህበይ እዩ 
ግን ዛጊት ዝፈለጥዎ የለን። 
ኣቐዲሞም ኣብ ዝተኻየዱ ትዕዝብትታት፡ 

እቶም ብዘለዎም ተፈጥሮኣዊ ኣቃውማን 
ባህርያትን ናብ ሰብ ዝተቓረቡ ፍጡራት 
ምዃኖም ዝንገረሎም ኣህባይ፡ ምስ 
ዝሓሙ ዝመረጽዎ ኣቝጽልቲ ሓዪኾም 

ከምዝውሕጡ፣ ጭዋዳታቶም ምስ 
ዘቐንዝዎም ከኣ፡ ገለ ዓይነት ኣቝጽልቲ 
ቀንጢቦም ኣብ ሰብነቶም ከምዝደርዙ እዩ 
ክፍለጥ ተኻኢሉ። ኣብ መዕቈቢ እንስሳታት 
ጋቦን ዝርከቡ ቺምፓንዚ ከኣ፡ ብሂወት ዘለዉ 
ሓሳኹ ተጠቒሞም፡ ንዝተኸፍተ ቍስሎም 
ባዕሎም ክሕክሙ ከምዝተራእየ ይግለጽ። 
እዚ ብሓሳኹን ካልእን ሂወታውያን ዝካየድ 
ኣገባብ ኣተሓኻኽማ ቍስሊ’ዚ፡ ሰባት ከም 
ባህላዊ ፍወሳ ክጥቀሙሉ ዝጸንሑ ኮይኑ፡ 
በዞም እንስሳታት ክትግበር ግን፡ ኣብ ታሪኽ 
ናይ መጀመርታ ተርእዮ ኮይኑ ተመዝጊቡ 
ይርከብ። 
ካብ ነዊሕ እዋን፡ ኣብ ክፍሊ ኣህጉራት 

ኣፍሪቃን ኤስያን ዝርከቡ ኣህባይ ኣብ 
ዝተኻየደ ትዕዝብታዊ መጽናዕቲ፡ እዞም 
እንስሳታት እዚኣቶም ዝተፈላለዩ ኣቝጽልቲ 
ተጠቒሞም ንዝሓመመ ኣካሎም ናይ 
ምሕካም ባህሪ ከምዘለዎም እዩ ክልለ 
ተኻኢሉ።

ብተመራመርቲ ዩኒቨርሲቲ ኦሬጎን - 
ኣመሪካ፡ ኣብ ዓይነ-ስዉራን ሰባት ኣብ 
ዝተኻየደ ምርምራዊ ፈተነ፡ 79 ሚእታዊት 
ካብ’ቶም ጀነቲካዊ ኣርትዖት ዝተኻየደሎም 
ዓይነ-ስዉራን፡ ኣብ ናይ ምርኣይ ብቕዓቶም 
ምምሕያሽ ከምዝገበሩ ተሓቢሩ። 
እዚ ፈተነ ‘ክሪስፕር’ ዝብሃል ጀነቲካዊ 

ኣርትዖት ብዘካይድ ቴክኖሎጂ እዩ 
ተሰላሲሉ። ኣብ’ቲ ዝተረኽበ ውጽኢት 
ድማ፡ ጀነቲካዊ ኣርትዖት (gene editing)፡ 
ነቲ ብዘይ ግዳማዊ ጸገም፡ ብምንቁልቋል 
ብቕዓት ውሽጣዊ ክፋል ዓይኒ ‘ረቲና’ 
ኣብ ንኡስ ዕድመ ዝስዕብ ‘ለበር ኮንጀኔታል 

ኣማውሮሲስ’ ዝበሃል ተወራራሲ ናይ 
ምርኣይ ጸገም ወይ ድማ ዑረት ዓይኒ 
ክፍውስ ብቕዓት ከምዘለዎ ተረጋጊጹ 
ኣሎ። 
እዚ ብተወርሶ ዝስዕብ ናይ ምርኣይ 

ጸገም’ዚ ክሳብ ሕጂ መድሃኒት ዘይተረኽቦ 
ኮይኑ፡ ኣብ ናጽላታት ብተደጋጋሚ 
ከምዘጋጥም ይሕበር። እዚ ፈተነ ኣብ 
14 ከፊላዊ ናይ ምርኣይ ጸገም ዘለዎምን 
ጠቕላላ ዓይኖም ዝዓወሩን እዩ ተኻዪዱ። 
ካብ’ቶም ተሳተፍቲ 79 ሚእታዊት ከኣ 
ኣብ ናይ ምርኣይ ዓቕሞም ምምሕያሽ 
ከምዝገበሩ ብኡ መንጽር’ውን መነባብሮኦም 

ክመሓየሽ ምኽኣሉ እቶም ተመራመርቲ 
ገሊጾም። እቲ ኣብ’ቶም ተሳተፍቲ ዝተኻየደ 
ጀነቲካዊ ኣርትዖት፡ ኣብ ጥዕና ተሓከምቲ 
ዝኾነ ኣሉታዊ ሳዕቤን ከምዘየውረደ ድማ 
ወሲኾም ኣነጺሮም። 
እዚ ኣብ ቈልዑ ዝያዳ ውጽታዊ 

ኮይኑ ተረኺቡ ዘሎ ጀነቲካዊ ኣርትዖት፡ 
ንተሓከምቲ ምሉእ ብምሉእ ካብ ዑረት 
ከገላግሎም ዋላ ኣይኽኣል፡ ኣብ መስርሕ 
ፍወሳ እቶም ብዝተፈላለየ ምኽንያታት 
ዝስዕቡ ዓይነታት ዑረት ዓይኒ ግን ዓቢ ነጥበ 
መቐይሮ ከምዝኾነ፡ እቶም ተመራመርቲ 
ኣብ መወዳእታ ኣነጺሮም።

ንዓይነ-ስዉራን ተስፋ ዝህብ ምርምር ተኻዪዱ

ብዕድመ ዝዓበየን ዝረሓቐን ጋላክሲ ተረኺቡተመራመርቲ ስነ-ጠፈር፡ ክሳብ ሕጂ ካብ 
ዝተረኽቡ ጋላክሲታት፡ ብዕድመ ዝዓበየን 

ዝረሓቐን ጋላክሲ ከምዝረኸቡ ሓቢሮም።
እዚ ተረኺቡ ዘሎ ጋላክሲ፡ ካብ መሬት 

13.5 ቢልዮን ዓመታት ብርሃን ርሒቑ 
ዝርከብ ኮይኑ፡ GN-z13 ዝብል መለለዪ 
ስም ተዋሂብዎ ኣሎ። ኣብ 2017 ካብ 
መሬት 11 ቢልዮን ዓመታት ብርሃን 
ርሒቑ ዝተረኽበ A169B11 ዝብል 
መለለዪ ስም ዝተዋህቦ ሕምቢልላይ 
ጋላክሲ፡ እቲ ካብ መሬት ዝረሓቐን 
ብዕድመ ዝዓበየን ጋላክሲ ክበሃል 

ጸኒሑ እዩ። እንተኾነ፡ ብዙሕ ከይጸንሐ 
ብቴለስኮፕ ጠፈር ‘ሃብል’ ዝተለለየ ካብ 
መሬት 13.4 ቢልዮን ዓመታት ብርሃን 
ርሒቑ ዝተረኽበ ጋላክሲ GN-Z1፡ ነቲ 
ኣቐዲሙ ዝተረኽበ ጋላክሲ A169B11 
ሽመቱ መንጢሉ፡ ብዕድመ ዝዓበየን 
ዝረሓቐን ጋላክሲ ክኸውን ክኢሉ ኣሎ። 
እቶም ክኢላታት ካብ’ዚ ተደጋጋሚ 

ርኽበታት ብዕድመ ዝዓበዩን ዝረሓቑን 
ጋላክሲታት ተበጊሶም፡ ኣድማስ ዓለምና 

ደረት ኣልቦ ክሳብ ዝኾነ፡ ብሕጂ’ውን 
ካልእ ዝረሓቑን ብዕድመ ዝዓበዩን 
ጋላክሲታት ክርከቡ ተኽእሎታት ከምዘሎ 
ገሊጾም። 
ንሳቶም ኣስዒቦም፡ ጋላክሲ Gn-z13 

ካብ ጋላክሲ ሊሐ (Milky way galaxy) 
ብስፍሓት ዝንኣሰ ከምዝኾነ ሓቢሮም። እዚ 
ናይ 1,600 ዓመታት ብርሃን ሰንጣቒት 
ከምዘለዎ ዝገልጽዎ ዘለዉ ጋላክሲ፡ ኣብ 
ቀረባ እዋን ብዛዕባ ኣቃውማኡን ሒዝዎ 
ዝርከብ ስርዓትን ንምፍላጥ ትዕዝብታዊ 
መጽናዕቲ ከካይዱሉ ምዃኖም ሓቢሮም።

ኣብ ግዜ ኣካላዊ ምንቅስቓስ ኮዝመቲክ 
ምጥቃም ንቘርበት ጐዳኢ ምዃኑ ተሓቢሩ
መጸባበቒ ገጽ (ኮዝመቲክ) ተለኺኻ 

ኣካላዊ ምንቅስቓስ ምክያድ፡ ንጥዕና ቈርበት 
ጐዳኢ ምዃኑ ሓዲሽ መጽናዕቲ ሓቢሩ።
ኣብ’ዚ እዋን’ዚ፡ ብዝሒ ናይ’ቶም 

መጸባበቒ ተለኽዮም ኣካላዊ ምንቅስቓስ 
ዘካይዱ ሰባት፡ ብፍላይ ከኣ ደቂ-ኣንስትዮ 
ኣዝዩ ልዒሉ ይርከብ። ኣብ’ዚ መጽናዕቲ 
ከኣ፡ ስፖርት ኣብ እተካይደሉ እዋን፡ ሓደ 
ካብ ኮዝመቲክ ዝኾነ ፋውንዴሽን ምልካይ፡ 
ኣብ መናፊት ገጽን ብሓፈሻ ድማ ኣብ 

ቈርበት ኣሉታዊ ሳዕቤን ከምዘለዎ እዩ 
ክልለ ተኻኢሉ ዘሎ። እዚ ኣብ ብርክት 
ዝበሉ ሰባት ዝተኻየደ መጽናዕቲ፡ ኣብ ግዜ 
ኣካላዊ ምንቅስቓስ መጸባበቒ ፋውንዴሽን 
ምልካይ፡ እቲ ብመናፊት ገጽ ክሃፍፍ 
ዝግባእ ጠሊ ተዓጊቱ ከምዝተርፍ ተገሊጹ። 
ከም ውጽኢቱ ከኣ ንባህርያዊ ቅብኣት ገጽ 
ብምጉዳል መንቀጽቲ ቈርበት ከምዘስዕብ 
ተሓቢሩ። ብተወሳኺ፡ ኣብ ግዜ ኣካላዊ 

ምንቅስቓስ ፋውንዴሽን ምልካይ 
ንመናፊት ቈርበት ስለዝዓብሶ፡ 
ንዝተፈላለዩ ዓይነት ፈጸጋታት 
ከምዘቃልዕ ተነጺሩ። 
ኣካላዊ ምንቅስቓስ ብዘይካ 

እቲ ንኣካላትን ኣእምሮን ዝህቦ 
እወታዊ ረብሓ፡ ኣብ ምጽባቕ 
ቈርበት ገጽ’ውን ልዑል ተራ 
ከምዘለዎ እዩ ብክኢላታት ጥዕና 
ዝሕበር።

ባእታታት ምድጃ ጋዝ፡ ምስ ጸገማት ምስትንፋስ ይተሓሓዝ
ብተመራመርቲ ዩኒቨርሲቲ ቦስተን ኣብ 

ዝተኻየደ መጽናዕቲ፡ ምድጃ ጋዝ ኣብ 
እንጥቀመሉ እዋን፡ ነቲ ካብኡ ክመጽእ 
ዝኽእል ጥዕናዊ ሳዕቤናት ንምክልኻል፡ 
ነቲ ገዛ ንፋስ ከምዝኣትዎ ምግባር ኣድላዪ 
ምዃኑ ሓቢሮም። 
ኣብ ኣመሪካ ኣብ ዝተኻየደ መጽናዕቲ፡ 

ኣብ እዋን ቁልዕነት ካብ ዘጋጥም ኣዝማ፡ እቲ 
13 ሚእታዊት ካብ ምድጃ ጋዝ ብዝትፋእ 
ዝተበከለ ኣየር ዝስዕብ ከምዝኾነ ክልለ 
ተኻኢሉ ኣሎ። ካብ ቅድሚ 50 ዓመታት 
እውን እንተኾነ፡ ምድጃ ጋዝ ኣብ ጥዕና ሰብ 
ኣሉታዊ ሳዕቤናት ከኸትል ከምዝኽእል’ዩ 
ኣብ ዝተፈላለዩ እዋናት ክሕበር ጸኒሑ። 
ኣብ’ዚ ናይ ሕጂ መጽናዕቲ፡ እቶም 

ተመራመርቲ ኣብ መንጎ እቲ ካብ ምድጃ 
ጋዝ ዝትፋእ ናይትሮጂን ዳይኦክሳይድን 
ዝተፈላለዩ ጸገማት ስርዓተ ምስትንፋስን፡ 
ቀጥታዊ ዝምድና ከምዘሎ ከለልዩ ክኢሎም 
ኣለዉ። ንሳቶም፡ ምድጃ ጋዝ፡ ብዘይካ 
ናይትሮጂን ዳይኦክሳይድ፡ ንኣዝዩ ትሑት 

ዓቐን በንዞል (ሕማም መንሽሮ ከስዕብ 
ዝኽእል ባእታ) ከቃልዕ ከምዝኽእል’ዮም 
ዝሕብሩ። ኣቐዲሞም ንምድጃ ጋዝ 
ኣመልኪቶም ኣብ ዝተኻየዱ መጽናዕትታት፡ 
ምድጃ ጋዝ ይወላዕ ወይ ይጥፋእ፡ ኣዝዩ 
ንኡስ ዓቐን ባእታ ሚተይን ከምዝተፍእ እዩ 
ተፈሊጡ ጸኒሑ። 
ካብ ምድጃ ጋዝ ዝትፋእ ናይትሮጂን 

ዳይኦክሳይድ ኣብ ሰባት ዘለዎ ኣሉታዊ 
ሳዕቤናት ብጽበትን ግፍሕን እቲ ገዛ 
ክፈላለ ከምዝኽእል ዝጠቐሱ እቶም 
ተመራመርቲ፡ ፍኒስትራ ወይ’ውን ማዕጾ 
እቲ እንጥቀመሉ ቤት 
ብምኽፋት፡ ነቶም ምስ 
ግዜ ጥዕናዊ ጉድኣት 
ከስዕቡ ዝኽእሉ በከልቲ 
ባእታታት ምድጃ ጋዝ 
ከነውሕዶም ከምዝከኣል 
ገሊጾም። ብተወሳኺ፡ 
በቲ ብከላ ብዝያዳ 
ክንቀፉ ዝኽእሉ ጸገም 

ስርዓተ ምስትንፋስ ዘለዎም ሰባት ኰይኖም፡ 
ካብ ምድጃ ጋዝ ክርሕቁ ተመራጺ ከምዝኾነ 
እቶም ተመራመርቲ መኺሮም።
ቀጺሎም፡ ዝኾነ ሰብ ሃልሃልታ ኮነ ትኪ 

ክፈጥሩ ዝኽእሉ ነገራት ማለት ከም ሽምዓ 
ወይ ዕጣን ብተደጋጋሚ ካብ ምጥቃም 
ክቑጠቡ መልእኽቶም ዘመሓላለፉ እቶም 
ተመራመርቲ፡ ብኣጋኡ ጥንቃቐ ምግባር 
ውሕስነት ድሕነት ምዃኑ ኣገንዚቦም።  
ምድጃ ኣብ እንውልዓሉ እዋን ድማ፡ ገዛና 
ክፉት ክንገብሮ እቶም ተመራመርቲ ኣብ 
መወዳእታ ኣተሓሳሲቦም።

